
Կենսաբազմազանության ինտեգրված կառավարում, Հարավային Կովկաս 

 

Դեգրադացված բնական կերային հանդակների (արոտավայրերի և խոտհարքների) 

բարելավման / վերականգնողական միջոցառումների   փորձարկում ԳՄՀԸ ԿԻԿ ծրագրի 

պիլոտային տարածքներում` Սյունիքի, Արագածոտնի և Շիրակի մարզերի ընտրված 

համայնքներում, հիմնված «Հայաստանի դեգրադացված բնական կերհանդակների 

(արոտավայրերի և խոտհարքների) վերականգնման/բարելավման ուղեցույցի» վրա: 

 

 

 

Հաշվետվություն 

 
Ռազմավարական զարգացման գործակալություն ՀԿ 

 
 

    

 

03.09.2018թ. 

Ամփոփ նկարագիր 

 

Սույն հաշվետվությունը ներկայացնում է ԳՄՀԸ-ի կողմից իրականացվող 

«Կենսաբազմազանության Ինտեգրված Կառավարումը Հարավային Կովկասում»   ծրագրի 

շրջանակներում մշակված «Հայաստանի դեգրադացված բնական կերհանդակների  

(արոտավայրերի և խոտհարքների) վերականգնման/բարելավման ուղեցույց»-ի 

մեթոդաբանության հիմնավորվածությունն և ուղեցույցում առաջարկվող տեխնոլոգիական 

գործառույթների արդյունավետությունը պարզաբանելու նպատակով  իրականացված 

Ծրագրի արդյունքները: 

Ծրագրի նպատակն էր առաջնորդվելով Ուղեցույցում ներկայացված 

մեթոդաբանությամբ իրականացնել դեգրադացված արոտավայրերի ու խոտհարքների 

բարելավման միջոցառումների փորձարկում ԿԻԿ ծրագրի պիլոտային 

տարածքներում`պարզելու Ուղեցույցի մեթոդաբանական հիմնավորվածությունն և 

առաջարկվող գործառույթների արդյունավետությունը:    

Ծրագիրը իրականացվել է ԳՄՀԸ-ի ԿԻԿ ծրագրի և Շվեյցարական Զարգացման և 

Համագործակցության Գործակալության (ՇԶՀԳ) ֆինանսական աջակցությամբ իրականացվող 

«Անասնապահության Զարգացում Հայաստանի հարավում» (ԱԶՀՀ) Ծրագրի1 

համաֆինանսավորմամբ` հիմք ընդունելով ԿԻԿ և ԱԶՀՀ Ծրագրերի առկա 

համագործակցությունը Հայաստանում արոտավայրերի ու խոտհարքների պահպանման, և 

կայուն կառավարման արդյունավետ փորձի ներդրման ուղղությամբ: ԱԶՀՀ Ծրագիրն 

իրականացնում է «Ռազմավարական Զարգացման Գործակալություն (ՌԶԳ)» ՀԿ-ը: 

Սույն ծրագրի իրականացման տարածաշրջաններ են ընտրվել Սյունիքի մարզից` 

Սիսիան, Արագածոտնի մարզից` Ապարան և Արագած, Շիրակի մարզից` Արթիկի և 

Ամասիայի տարածաշրջանները: Ըստ մարզային տարածաշրջանների, ծրագրի 

իրականացման համար թիրախ համայնքներ և համայնքային բնակավայրեր են ընտրվել 

Սիսիանի տարածաշրջանից` Գորայք համայնքը (Գորայք, Ծղուկ և Սպանդարյան 

բնակավայրեր), Սիսիան համայնքը (Շաքի, Աշոտավան և Բռնակոթ բնակավայրեր), 

Ապարանի տարածաշրջանից` Ապարան համայնքը (Քուչակ բնակավայր), Արագածի 

տարածաշրջանից` Ծաղկահովիտ համայնքը (Գեղաձոր բնակավայր), Արթիկի 

տարածաշրջանից` Սարալանջ համայնքը (Սարալանջ բնակավայր), և Ամասիայի 

տարածաշրջանից` Արփի համայնքը (Բերդաշեն, Աղվորիկ և Ալվար բնակավայրեր): Ծրագրի 

թիրախել է վերը նշված 6 համայնքի, որից 5-ը բազմաբնակավայր, 12 գյուղական բնակավայր:  

Թիրախային համայնքներում ձևավորվել են աշխատանքային խմբեր` կազմված ՏԻ 

մարմիններից, ավագանիների անդամներից և համապատասխան մասնագետներից` Ծրագրի 

իրականացման բոլոր փուլերում համայնքի մասնակցությունը ապահովելու նպատակով: 

Ընդհանուր առմամբ Ծրագրի իրականացմանը մասնակցել են և իրենց կարողություններն են 

զարգացրել 6 համայնքների շուրջ 66 բնակիչ (որից 10-ը` կին): Համայնքների կարողությունների 

զարգացումն իրականացվել է կիրառելով հետևյալ ուղղություններով. 

- Մեթոդական ուսուցումներ դեգրադացված բնական կերհանդակների 

(արոտավայրերի և խոտհարքների) վերականգնման/բարելավման միջոցառումների և 

մեթոդների վերաբերյալ; 

- Մեթոդական ուսուցումներ և դաշտային ուսուցումներ` արոտավայրերի և 

խոտհարքների մշտադիտարկման մեթոդների վերաբերյալ  (ելակետային իրավիճակի 

և վերականգնման/բարելավման միջոցառումների իրականացման արդյունքների 

գնահատման նպատակով); 

- Մասնագիտական խորհրդատվություն և ուղղորդում դեգրադացված բնական 

կերհանդակների (արոտավայրերի և խոտհարքների) վերականգնման/բարելավման 

միջոցառումների իրականացման փուլում; 

- Էլեկտրական ցանկապատների տեղադրման և պահպանման վերաբերյալ 

խորհրդատվություն և ցուցադրություն; 

- Պայմանագրերի իրականացման և կառավարման վերաբերյալ խորհրդատվություն: 

Մշակված ուղեցույցի մեթոդաբանության հիմնավորվածությունն, ինչպես նաև  

առաջարկվող տեխնոլոգիական միջոցառումների արդյունավետությունը պարզաբանելու 

նպատակով 12 գյուղական բնակավայրերում ընտրված 12 փորձարարական տարածքներում 

(19.2 հա) իրականացվել են դեգրադացված արոտավայրերի բարելավման միջոցառումների 

փորձարկում` հիմնված  ուղեցույցի մեթոդաբանության վրա: Բարելավման միջոցառումների 

ավարտի են հասցվել 2018 թվականի մայիսին: Իրականացված 

վերականգնողական/բարելավման միջոցառումների նախնական արդյունքները գնահատելու 

նպատակով 2018 թվականի հուլիս-օգոստոս ամիսներին իրականացվել են դաշտային 

մշտադիտարկում: Դաշտային մոնիտորինգով ստացված ցուցանիշների վերլուծությամբ 

ձևավորված արդյունքները ներկայացվել է համայնքներում, և քննարկվել է ՏԻ մարմինների, 

աշխատանքային խմբերի և շահագրգիռ այլ կողմերի հետ:  

Հիմնվելով բարելավված տարածքներից ձևավորված արդյունքներին, ինչպես նաև 

սկզբնական և վերջնական գնահատումներով ձեռք բերված համադրելի ցուցանիշների 

տարբերությանը, ծրագրի մասնագիտական խմբի կողմից ներկայացվել և մեկնաբանվել է 

իրականացված տեխնոլոգիական միջոցառումների արդյունավետությունն ու կիրառված  

բարելավումների մեթոդաբանության հիմնավորվածությունը և ներկայացվել են 

առաջարկություններ: 

1. Ներածություն 

Բնական կերային հանդակների (արոտներ, խոտհարքներ) էկոլոգիական և տնտեսական 

վիճակի վատթարացումը, գլխավորապես պայմանավորված է ձևավորվող բնական ռեսուրսի 

(բուսազանգվածի) տարերային և անկանոն օգտագործումով:  

Բնական բուսական համակեցություններով ձևավորվող լեռնային լանդշաֆտների 

պահպանման և առկա բուսածածկի բնականոն վերարտադրման հնարավորությունների 

ապահովման համար, կարևորագույն խնդիրներն առավելապես պայմանավորված են այդ 

տարածքներում արդյունավետ և կայուն կառավարում (արոտօգտագործում և խոտհունձ) 

իրականացնելով, ինչը գլխավորապես հիմնված է արոտային և խոտհարքային ռեսուրսի 

էկոլոգիական վիճակի և արտադրողական հնարավորությունների մշտական 

ուսումնասիրման և գնահատման վրա: 

Շրջակա միջավայրի` այդ թվում բնական կերային հանդակների (արոտներ և 

խոտհարքներ) ընդհանուր կենսաբանական և գյուղատնտեսական բազմազանությունը 

կարևոր հիմք է հանդիսանում կյանքի և ապրուստի համար, որի տևական օգտագործման հետ, 

միաժամանակ անհրաժեշտ պայման է նաև այդ ռեսուրսներով տարածքների 

պահպանությունը, ինչպես նաև առանձին դեգրադացված հատվածների վերականգնմանն 

ուղղված արհեստական վերականգնողական միջոցառումների իրականացումը: Վերջինիս 

դեպքում հիմնավորված տարաբնույթ միջոցառումների իրականացումը նպաստելու է բնական  

կերային հանդակների`խոտհարքների և արոտավայրերի արտադրողականության 

ավելացմանն, ինչպես նաև կենսաբանական բազմազանության հարստացմանն ու 

պահպանությանը:  

Գերմանիայի Միջազգային Համագործակցություն Ընկերության (ԳՄՀԸ)  կողմից 

իրականացվող  «Կենսաբազմազանության Ինտեգրված Կառավարումը Հարավային 

Կովկասում» (ԿԻԿ) ծրագրի շրջանակներում մշակվել է ՀՀ դեգրադացված բնական կերային 

հանդակների` խոտհարքների և արոտավայրերի  բարելավման /վերականգնմանն ուղղված 

տեխնիկական և գործնական գործառույթների  մեթոդաբանական ուղեցույց`«Հայաստանի 

դեգրադացված բնական կերհանդակների  (արոտավայրերի և խոտհարքների) 

վերականգնման/բարելավման միջոցառումների ուղեցույց» (այսուհետ` ՈՒղեցույց), որի 

ստեղծման նպատակը Հայաստանի արոտավայրերի կառավարման համակարգում ներառելն 

է, ապահովելու համար նաև կենսաբանական բազմազանության զարգացման խախտված 

օրինաչափությունների վերականգնումն ու կայունացումը։   

Սույն Ծրագրի նպատակն էր առաջնորդվելով Ուղեցույցում ներկայացված 

մեթոդաբանությամբ իրականացնել դեգրադացված արոտավայրերի ու խոտհարքների 

բարելավման միջոցառումների փորձարկում ԿԻԿ ծրագրի պիլոտային 

տարածքներում`պարզելու Ուղեցույցի մեթոդաբանական հիմնավորվածությունն և 

առաջարկվող գործառույթների արդյունավետությունը:    

Ծրագիրը իրականացվել է Շվեյցարական Զարգացման և Համագործակցության 

Գործակալության (ՇԶՀԳ) ֆինանսական աջակցությամբ իրականացվող «Անասնապահության 

Զարգացում Հայաստանի հարավում» (ԱԶՀՀ) Ծրագրի2 համաֆինանսավորմամբ` հիմք 

ընդունելով ԿԻԿ և ԱԶՀՀ Ծրագրերի առկա համագործակցությունը Հայաստանում 

արոտավայրերի ու խոտհարքների պահպանման, և կայուն կառավարման արդյունավետ 

փորձի ներդրման ուղղությամբ: ԱԶՀՀ Ծրագիրն իրականացնում է «Ռազմավարական 

Զարգացման Գործակալություն (ՌԶԳ)» ՀԿ-ը: 

Ծրագիրն իրականացվել է ԳՄՀԸ ԿԻԿ ծրագրի պիլոտային տարածքներում` Սյունիքի, 

Արագածոտնի և Շիրակի մարզերում, որտեղ համայնքների (և համայնքային բնակավայրերի 

ընտրությունն իրականացվել է հիմք ընդունելով լանդշաֆտային գոտիականությունը, 

արոտային տարածքներով ապահովվածությունը, համայնքների գյուղական բնակավայրերում 

տնտեսվարման հիմնական ուղղությունը(անասնապահություն), ինչպես նաև համայնքների 

պատրաստակամությունը ծրագրի իրականացման համար: Ծրագրի իրականացման համար 

թիրախ համայնքներ և բնակավայրեր են ընտրվել. 

- Սյունիքի մարզում` Գորայք համայնքը (Գորայք, Ծղուկ և Սպանդարյան 

բնակավայրեր) և Սիսիան համայնքը (Շաքի, Աշոտավան և Բռնակոթ 

բնակավայրեր),  

- Շիրակի մարզում` Ապարան համայնքը (Քուչակ բնակավայր), 

Ծաղկահովիտ համայնքը (Գեղաձոր բնակավայր), Սարալանջ համայնքը 

(Սարալանջ բնակավայր), և Արփի համայնքը (Բերդաշեն, Աղվորիկ և Ալվար 

բնակավայրեր): 

Համայնքային արոտավայրերից փորձարարական դեգրադացված տարածքների 

ընտրության գործում, հաշվի է առնվել արոտների տարածման լանդշաֆտային 

գոտիավորումները, և առաջնահերթությամբ առավելապես կարևորվել են լանդշաֆտային այն 

գոտիները (լեռնատափաստանային, լեռնամարգագետնատափաստանային և մերձալպյան 

լեռնամարգագետնային), որոնցում տարածված են հանրապետության արոտային 

տարածքների գերակշիռ մասը: 

2. Իրականացված գործառույթներ 

 

Սույն Ծրագրի շրջանակներում իրականացվել են հետևյալ հիմնական 

գործողությունները. 

- «Հայաստանի դեգրադացված բնական կերհանդակների  (արոտավայրերի և 

խոտհարքների) վերականգնման/բարելավման միջոցառումների ուղեցույց» 

(այսուհետ` ՈՒղեցույց) ներառնված վերականգնողական/բարելավման 

միջոցառումների մեթոդաբանության փորձարկում ԳՄՀԸ ԿԻԿ ծրագրի 

պիլոտային համայնքների դեգրադացված արոտներում: 

- Տեղական իշխանությունների` ՏԻ մարմինների և այլ շահագրգիռ կողմերի 

կարողությունների ստեղծում և բարելավում, դեգրադացված արոտավայրերի և 

խոտհարքների  բարելավման գործողություններն իրականացնելու համար` ըստ 

ուղեցույցի մեթոդաբանության: 

- Ըստ ընտրված փորձարարական տարածքներում իրականացված 

վերականգնման/բարելավման փորձնական միջոցառումների արդյունքների` 

մշակված ուղեցույցում հնարավոր լրացումների և ճշգրտումների 

առաջարկությունների ներկայացում: 

- Փորձարարական տարածքներում իրականացված վերականգնողական 

միջոցառումներով ձևավորված արդյունքների ներկայացում շահագրգիռ 

կողմերին և քննարկում: 

 

Ծրագրով նախատեսված գործողությունները իրականացվել են սեպտեմբեր 2017թ.-ից 

մինչև օգոստոս 2018թ.-ը ընկած ժամանակահատվածում: Ծրագրի շրջանակում կատարված 

գործողությունների մանրամասները և ժամանակացույցը ներկայացված է աղյուսակ 1-ում: 

 

Աղյուսակ-1 Իրականացված գործառույթներ  և կատարման ժամանակացույց 

Գործողություններ 
ժամանակացույ

ց 

Համայնքային հանդիպումներ, ՏԻ մարմիններին ծրագրի ներկայացում և ծրագրի 

կատարման համար համայնքներում աշխատանքային խմբերի կազմավորում: 

Սեպտեմբեր, 

2017 

Համայնքային հանդիպումներ, ՏԻ մարմիններին և կազմավորված 

աշխատանքային խմբերին «Հայաստանի բնական կերհանդակների 

(խոտհարքների և արոտավայրերի) բարելավման /վերականգնողական 

միջոցառումների ուղեցույց»-ի ներկայացում և մեթոդական ուսուցում-ների 

անցկացում ուղեցույցի մեթոդաբանությամբ դեգրադացված տարածքների 

բարելավման տեխնոլոգիաների վերաբերյալ: 

Սեպտեմբեր, 

2017 

Պրակտիկ գործողություններով դաշտային մոնիտորինգի ուսուցումներ 

աշխատանքային խմբերի համար, և դեգրադացված տարածքների ընտրություն 

փորձնական վերականգնողական/ բարելավման միջոցառումներ իրականացնելու 

համար: 

Սեպտեմբեր, 

2017 

Երկու համայնքների /Գորայք և Արփի/ 6 գյուղական բնակավայրերին հարակից 

ընտրված 6 փորձարարական տարածքների համար վերականգնողական 

/բարելավման ծրագրերի մշակում: 

Սեպտեմբեր -

Հոկտեմբեր, 

2017 

Երկու համայնքների /Գորայք և Արփի/ հետ պայմանագրերի կնքում, միջոցների 

տրամադրում,ընտրված 6 փորձարարական տարածքներում բարելավման 

նախնական միջոցառումներ իրականացնելու համար: 

Հոկտեմբեր- 

2017 

 

Երկու համայնքների /Գորայք և Արփի/ 6 գյուղական բնակավայրերին հարակից 

ընտրված 6 փորձարարական տարածքներում առաջին փուլով նախնական 

վերականգնողական միջոցառումների իրականացում: 

Հոկտեմբեր-

նոյեմբեր- 2017 

 

Չորս համայնքներից /Սիսիան, Ապարան, Ծաղկահովիտ և Սարալանջ/ընտրված 

6 փորձարարական տարածքների համար վերականգնողական /բարելավման 

ծրագրերի մշակում: Վեց համայնքների 12 փորձարարական տարածքներում 

ծրագրի իրականացման համար անհրաժեշտ նյութերի և պարագաների 

գնումների կազմակերպում: 

Չորս համայնքների /Սիսիան, Ապարան, Ծաղկահովիտ և Սարալանջ/ հետ 

պայմանագրերի կնքում: 

Դեկտեմբեր, 

2017-Փետրվար, 

2018 

Թիրախային 6 համայնքների ՏԻ մարմինների և աշխատանքային խմբերի համար 

ուսուցումների անցկացում, դեգրադացված կերային հանդակներում ուղեցույցի 

մեթոդաբանությամբ հիմնական վերականգնողական միջոցառումներ 

իրականացնելու կարողությունները զարգացնելու նպատակով: 

Մարտ-2018 

Թիրախային 6 համայնքների 12 գյուղական բնակավայրերի փորձարարական 12 

տարածքներում երկրորդ փուլով նախատեսված վերականգ-

նողական/բարելավման միջոցառումների իրականացում: 

Ապրիլ-2018 

Թիրախային 6 համայնքների 12 փորձարարական տարածքներում, էլեկտրական 

ցանկապատով սահմանազատումների իրականացում: 
Մայիս-2018 

Վերականգնողական/բարելավման միջոցառումներ իրականացված  

փորձարարական 12 տարածքներում նախնական դիտարկումների 

իրականացում: 

Հունիս-2018 

Վերականգնողական/բարելավման միջոցառումներ իրականացված  

փորձարարական 12 տարածքներում հիմնական ավարտական դաշտային 

գնահատումների իրականացում /մոնիտորինգ/: 

Հուլիս-

օգոստոս-2018 

Բարելաված 12 փորձարարական տարածքներում գրանցված արդյունքների 

ներկայացում ՏԻ մարմիններին և աշխատանքային խմբերին, արդյունքների 

վերաբերյալ քննարկումների անցկացում: 

Օգոստոս-2018 

Հաշվետվության պատրաստում և ներկայացում 

Օգոստոս-

Սեպտեմբեր, 

2018 

3. Կատարված աշխատանքներ և արդյունքներ 
 

3.1 Ծրագրի ներկայացում համայնքներում, աշխատանքային խմբերի կազմավորում և 

համայնքի կարողությունների զարգացում 

Ծրագրի մեկնարկից հետո թիրախային 6 համայնքներում կազմակերպվել են հանդիպումներ, 

որոնց ընթացքում ներկայացվել է ծրագրի նպատակը, նախատեսված գործողություններն ու 

ժամանակացույցը, ինչպես նաև քննարկվել է ծրագրի իրականացման համար թիրախ 

համայնքներում աշխատանքային խմբեր կազմավորելու մոտեցումները: Ծրագրային 

քննարկումներին 6 համայնքներում ընդհանուր մասնակիցների թիվը կազմել է 66 մարդ (որից 

4-ը` կին)3: Հանդիպումների արդյունքում թիրախային 6 համայնքների թվով 12 համայնքային 

գյուղական բնակավայրերում ձևավորվել են թվով 8 աշխատանքային խմբեր4: Աշխատանքային 

խմբերում ներգրավել են 53 անձ (որից 2-ը` կին)` համայնքների ղեկավարներ, ՏԻՄ 

աշխատակազմի մասնագետներ (ագրոնոմներ, անասնաբույժներ, հողաշինարարներ), 

ավագանու անդամներ, համայնքներում կազմավորված «Արոտօգտագործողների միավորում» 

սպառողական կոոպերատիվի անդամներ, արոտային շրջանի կազմակերպման 

գործընթացում ներգրավված ֆերմերներ:  

 

Նկար 1, 2, 3, 4 Ծրագրի ներկայացումը համայնքներում 

 

 
 

Աշխատանքային խմբերի ձևավորելուց հետո, համայնքներում ՏԻ մարմինների և 

աշխատանքային խմբերի համար մշակվել է մեթոդական ուսուցման դասընթացների 

                                                

3 Սիսիան համայնք`21 անձ, Գորայք համայնք` 8 անձ, Արփի համայնք`16 անձ, Սարալանջ համայնք` 8 անձ, 

Քուչակ համայնք` 4 անձ, Գեղաձոր համայնքում`9 անձ: 
4 Արփի և Գորայք  խոշորացված  համայնքների 6 բնակավայրերի համար  ձևավորվել  են 2  աշխատանքային 

խմբեր`  յուրաքանչյուր համայնքի 3 բնակավայրի համար 1 աշխատանքային խումբ 

ժամանակացույցը: Ուսուցումների առաջին փուլը նվիրված էր Ուղեցույցի մեթոդաբանության 

մանրամասների` դեգրադացված արոտների և խոտհարքների բարելավման 

վերականգնողական միջոցառումների և մեթոդների ներկայացմանը Իրականացված 

ուսուցումների արդյունքում, ձևավորված աշխատանքային խմբերի անդամները (54 մարդ, 

որից 2-ը` կին) ստացել են բավարար գիտելիքներ դեգրադացված բնական կերային 

հանդակների բարելավման մեթոդների և կատարման անհրաժեշտ վերականգնողական 

ագրոմիջոցառումների վերաբերյալ, տիրապետել են ուղեցույցի մեթոդաբանությամբ 

վերականգնողական միջոցառումների իրականացման կարգին ու եղանակներին: 

 

Նկար 5, 6, 7, 8  ՏԻ մարմինների և աշխատանքային խմբերի հետ ուսուցումների անցկացում 

 
 

Ուսուցումների երկրորդ փուլի ընթացքում, փորձարարական դեգրադացված 

տարածքների ընտրության նպատակով կազմակերպվել և իրականացվել են դաշտային 

ուսուցումներ դեգրադացված տարածքների գնահատման թեմայով` համաձայն «Ամառային 

արոտավայրերի մշտադիտարկման ձեռնարկ Հայաստան»-ի մեթոդաբանությանը: Դաշտային 

մոնիտորինգի ուսուցումներին մասնակցել են թիրախային համայնքներում կազմավորված 8 

տարբեր աշխատանքային խմբերից 47 անդամներ:  

 

Հիմք ընդունելով դաշտային ուսուցումների ընթացքում իրականացված դեգրադացված 

տարածքների գնահատման արդյունքները 6 համայնքների 12 թիրախային գյուղական 

բնակավայրերի վարչական տարածքներում ընտրվել են դեգրադացված արոտային 

փորձարարական տարածքներ:  Դեգրադացված արոտային փորձարարական տարածքների 

ընտրության ընթացքում հիմք են ընդունվել հետևյալ ցուցանիշները`  միջին 

բուսապատվածությունը, առկա բուսածածկի բուսաբանական կազմը՝ խմբավորումները, 

վերջիններիս հարաբերակցությունը, ընդհանուր բուսածածկում լավորակ /ուտելի/ 

կերաբույսերի պարունակության տոկոսը (աղյուսակ-2): Գնահատվել է նաև տարածքի 

դեգրադացվածության աստիճանն ու էրոզիայի հակվածությունը, հաշվարկվել է ԷՀՑ-ն, ԱԴՑ-ն 

և արոտի իրավիճակի ցուցանիշը` ԱԻՑ (աղյուսակ-3):  

Ընդհանուր առմամբ 6 համայնքների 12 գյուղական բնակավայրերում, որպես 

փորձարարական տարածքներ գնահատվել և ընտրվել է 12 տարբեր փորձարարական 

արոտատեղամասեր, շուրջ 19.2 հա ընդհանուր գումարային տարածքով: 

 

Աղյուսակ-2 Ընտրված փորձարարական արոտատեղամասերի վիճակի բնութագիրը 

Համայնք Բնակավայր Արոտավայր 

Տարածք

ը 

(հա) 

Բուսա-

պատվա

-

ծություն 

(%) 

Բակլազգ

, 

Դաշտավ

-

լուկազգի 

Տեսակ-

ներ (%) 

Տարախոտեր (%) 

Ընդա

-մենը 

որից 

վատորա

կ մոլա-

խոտեր 

Սիսիան 

Բռնակոթ 
Ղարաղանդա

շ 
1.5 69 41 59 18 

Աշոտավան Գյունեին 1.5 55 32 68 19 

Շաքի 
Մաքսատան 

վերև 
1.5 53 34 66 20 

Գորայք 

Գորայք N-4 3.0 58 41 59 15 

Ծղուկ 
Մոստի կողքի 

արոտ 
1.2 52 35 65 11 

Սպանդարյա

ն 

Կնձիղու 

տարածք 
1.8 63 39 61 16 

Արփի 

Աղվորիկ 
Բերդի 

տարածք 
1.5 61 47 53 15 

Ալվար Սլիկ սար-3 1.5 59 45 55 19 

Բերդաշեն Հորթի արոտ 1.5 66 53 47 17 

Ապարան Քուչակ Սայրանք 1.3 59 36 64 17 

Սարալանջ Սարալանջ 
Շարբատալու 

հողեր 
1.4 58 38 62 15 

Ծաղկահովի

տ 
Գեղաձոր Գոգեդոշ 1.5 64 40 60 16 

 

Համաձայն դաշտային գնահատումներով ստացված տվյալների վերլուծության 

արդյունքների (աղյուսակ-2), պարզ է դառնում, որ թիրախային համայնքների ընտրված 

տարածքներում միջին բուսապատվածությունը  կազմել է 52-69 %, ինչը բավականին ցածր 

ցուցանիշ է և էականորեն ազդելու է բուսածածկի արտադրողականության (բերքատվության) 

ցուցանիշների վրա: Առկա բուսածածկերում բավականին ցածր է նաև ուտելի լավորակ 

կերաբույսերի ( հացազգի և բակլազգի ) պարունակությունը (32-47%), իսկ  տարախոտային 

տեսակների պարունակությունն անհամեմատ բարձր է  (47-68 % ): Վերջիններիս մեջ զգալի է 

նաև վնասակար և վատորակ տեսակների պարունակությունը (11-20 % ): 

 Գնահատված տարածքներից առավել ցածր բուսապատվածություն գրանցվել է Ծղուկ, 

Աշոտավան, Շաքի և Քուչակ բնակավայրերին հարակից ընտրված տարածքներում, որտեղ 

էականորեն վատթարացած է նաև բուսածածկի որակական կազմը, աղքատացած է 

բնաբազմազանությունը:  

 Ընտրված տարածքների էկոլոգիական վիճակով պայմանավորվում է վերջիններիս 

դեգրադացվածության աստիճանը, ինչի վերաբերյալ գնահատմամբ հաշվարկված 

ցուցանիշներ ներկայացվում են աղյուսակ-3-ում: 

 

Աղյուսակ-3 Ընտրված փորձարարական արոտատեղամասերի էկոլոգիատնտեսական վիճակի 

բնութագիրը 

Համայնք Բնակավայր 
Պիլոտային 

տարածք / հա 
ԱԴՑ ԷՀՑ ԱԻՑ 

Արոտի 

թույլատրելի    

բեռնվածություն 

ՊԽՄ/ՀԱ 

Սիսիան 

Աշոտավան             1.5 0 2.5 2.5 0.4 

Բռնակոթ             1.5 2.5 2.5 5.0 0.6 

Շաքի             1.5 0 2.5 2.5 0.4 

Գորայք 

Գորայք             3.0 0 2.5 2.5 0.4 

Ծղուկ             1.2 2.5 2.5 5.0 0.6 

Սպանդարյան             1.8 2.5 2.5 5.0 0.6 

Արփի 

Աղվորիկ             1.5 2.5 2.5 5.0 0.6 

Ալվար             1.5 2.5 2.5 5.0 0.6 

Բերդաշեն             1.5 2.5 2.5 5.0 0.6 

Սարալանջ Սարալանջ             1.4 2.5 2.5 5.0 0.6 

Ապարան Քուչակ             1.3 0 2.5 2.5 0.4 

Ծաղկահովիտ Գեղաձոր             1.5 2.5 0 2.5 0.4 

Ծանոթություն` կարմիր երանգ – բարձր ռիսկային, դեղին երանգ  - միջին ռիսկային                                    

 

Դաշտային գնահատումներով ստացված ցուցանիշների վերլուծության և հաշվարկով 

պարզ է դառնում, որ ընտրված փորձարարական տարածքներում դեգրադացիան միջին և 

բարձր ռիսկային տիրույթում է, հատկապես բարձր ռիսկայնությամբ դեգրադացում գրանցվել 

է Աշոտավան, Շաքի, Գորայք և Գեղաձոր գյուղական բնակավայրերին հարակից ընտրված 

տարածքներում, որտեղ արոտի վիճակի ցուցանիշի (ԱԻՑ) հաշվարկով ստացված թվային 

արժեքն ապահովում է պայմանական խոշոր միավորով (ՊԽՄ) արոտի թույլատրելի 

բեռնվածության (ԱԹԲ) ամենացածր  նորմը (0.4 ՊԽՄ/հա): Համանման արդյունք է գրանցվել 

նաև Գեղաձոր բնակավայրին հարակից ընտրված տարածքում, որտեղ նոսրացած 

բուսածածկի պայմաններում զգալիորեն զարգացում է գրանցել նաև հատվածավոր 

հողատարումը, ինչով և պայմանավորված էրոզիայի հակվածության բարձր ռիսկայնությունն 

ապահովում է ԱԻՑ-ի հաշվարկված ցածր թվային արժեք, և ՊԽՄ-ով բեռնվածության 

թույլատրելի ցածր նորմ:  

Նկար 9, 10, 11, 12 Դաշտային մոնիտորինգ և ուսուցումներ 

 

 
 

Նկար 13, 14, 15, 16 Բարելավման համար ընտրված դեգրադացված տարածքներ 

 
Գեղաձոր Գորայք 

Ծղուկ Բռնակոթ 

 

Ուսուցումներ և խորհրդատվություն վերականգնողական/բարելավման միջոցառումների 

իրականացման փուլում: Ընտրված փորձարարական տարածքներում հիմնական 

վերականգնողական /բարելավման միջոցառումներ իրականացնելուց առաջ` 2018 թ.-ի մարտ 

ամսին, թիրախային համայնքների ՏԻ մարմինների և կազմավորված աշխատանքային խմբերի 

համար կազմակերպվել են ուսուցումներ և տրամադրվել է մասնագիտական 

խորհրդատվություն դեգրադացված կերային հանդակներում հիմնական վերականգնողական 

միջոցառումներ իրականացնելու կարողությունները զարգացնելու նպատակով: Թեմատիկ 

ուսուցումներով, յուրաքանչյուր համայնքում պարզաբանվել է ընտրված դեգրադացված 

տարածքների վերականգնման համար ուղեցույցի մեթոդաբանությամբ մշակված ծրագրերում 

ամրագրված միջոցառումների նշանակությունը, կատարման տեխնոլոգիական 

առանձնահատկությունները, նախատեսված ագրոտեխնիկական և մելիորատիվ 

միջոցառումների իրականացման կարգն ու ժամանակահատվածը:   Ուսուցումների 

արդյունքում, ՏԻ մարմինները և ձևավորված աշխատանքային խմբերի անդամները ստանալով 

բավարար գիտելիքներ զարգացրել են նաև կարողությունները, ապահովելու համար մշակված 

ծրագրերով ամրագրված վերականգնողական բնույթի տեխնոլոգիական համալիր 

միջոցառումների կատարումը փորձարարական տարածքներում:  

Թվով 6 համայնքների 12 գյուղական բնակավայրերում նախատեսված աշխատանքները 

սահմանված կարգով իրականացնելու, արդեն կնքված պայմանագրերով ամրագրված 

պարտավորությունները սահմանված ժամկետներում կատարելու, և ընդհանուր առմամբ 

պայմանագրերը կառավարելու գործում, ներգրաված են եղել համայնքապետեր,  ՏԻՄ 

աշխատազմի ղեկավարներ,  ֆինանսական պատասխանատուներ (հաշվապահներ), 

ավագանու անդամներ, կազմավորված աշխատանքային խմբերի անդամներ, ինչպես նաև 

բնակավայրերի վարչական ղեկավարները, (Սիսիան համայնքում` թվով 18, Ծաղկահովիտ 

համայնքում` թվով 8, Ապարան համայնքում՝ թվով 7, Սարալանջ համայնքում՝ թվով 6, Գորայք 

համայնքում՝ թվով 11, Արփի համայնքում՝ թվով 14 անձինք) ընդհանուր թվով  64 անձինք, որից 

10 կին (կամ ընդհանուր թվի շուրջ 16%-ը): Վերջիններս զարգացրել են իրենց 

կարողությունները նաև պայմանագրային հարաբերություններով աշխատանքների 

կազմակերպման և վարման բնագավառում: 

Ընդհանուր առմամբ Ծրագրի իրականացմանը մասնակցել են և իրենց կարողություններն 

են զարգացրել 6 համայնքների շուրջ 66 բնակիչ , որից 10-ը` կին): 

3.2 Վերականգնողական/բարելավման միջոցառումների իրականացում ընտրված 

տարածքներում 

 

Վերականգնողական ծրագրերի մշակում, համայնքների հետ պայմանագրերի կնքում: 

Համաձայն գնահատված արոտաբաժինների (ընտրված փորձարարական տարածքներ ) առկա 

վիճակի` դեգրադացվածության աստիճանի և բնույթի, մշակվել են 

վերականգնողական/բարելավման միջոցառումների համալիր ծրագրեր յուրաքանչյուր 

համայնքային բնակավայրի փորձարարական տարածքի համար (հավելված 2):  

Ընտրված  փորձարարական տարբեր տարածքներում հիմնականում գրանցվել է 

տարբեր բնույթի և ուժգնությամբ դեգրադացվածություն, ինչն առավելապես արտահայտված 

էր բուսատեղի վիճակի և բուսածածկի որակական ու քանակական ցուցանիշների 

վատթարացմամբ: Ընտրված որոշ տարածքներում երևույթն արտահայտված էր տարածքների 

խիստ նոսրացած բուսապատվածությամբ (բուսածածկի կրճատմամբ) և առկա բուսակածքերի 

բուսաբանատնտեսական կազմերում բուսախմբակցությունների հարաբերակցության էական 

փոփոխությամբ (լավորակ ուտելի տեսակներով բուսախմբակցությունների պարունակության 

նվազում), ինչպես նաև արտադրողականության՝ բերքատու ցուցանիշների նվազմամբ: Որոշ 

տարածքներում՝առկա բուսածածկում վնասակար և վատորակ տարախոտային ու 

կիսաթփուտային տեսակներով աղտոտվածության ավելացմամբ և ճմաշերտի 

քայքայվածությամբ հատվածավոր լերկացումների ու բուսապատվածության կրճատումների 

դրսևորմամբ: Առավել գերակշիռ դեպքերում դեգրադացումն արտահայտված էր 

ոտնահարային գուղձավորմամբ թմբային մերկ արահետանման հատվածների ու քայքայված 

ճմաշերտով բուսազուրկ էռոզացված տարածքների առկայությամբ: 

Ելնելով ընտրված փորձարարական տարբեր տարածքներում դաշտային մոնիտորինգով 

արձանագրված դեգրադացվածության բնույթից, տարբեր տարածքների համար կիրառվել են 

բարելավման տարբեր մոտեցումներ՝ մշակվել են տարբեր միջոցառումներով 

վերականգնողական համալիր ծրագրեր, որոնց իրականացումը ապահովելու է տարածքների 

էկոլոգիական և տնտեսական վիճակների համապարփակ բարելավումը: Դեգրադացված 

փորձարարական տարածքներում վերականգնողական/բարելավման միջոցառումները 

մշակելուց հիմնվել ենք ուղեցույցում ներկայացված մակերեսային բարելավումների 

մեթոդաբանությանն ու վերականգնողական տեխնոլոգիական միջոցառումների կատարման 

եղանակներին: Հաշվարկվել է յուրաքանչյուր համայնքային ծրագրի իրականացման 

նյութածախսը: Մշակված ծրագրերով նախատեսված միջոցառումներն ու կատարման կարգը 

քննարկվել է ՏԻ մարմինների և համայնքներում կազմավորված աշխատանքային խմբերի հետ:  

Թիրախային 6 համայնքների հետ կնքվել են պայմանագրեր, (Շնորհի պայմանագրեր) 

ծրագրերի կատարման համար անհրաժեշտ միջոցներ և պարագաները տրամադրելու, և 

նախատեսվող աշխատանքները կատարելու համար (պայմանագրերի օրինակը 

ներկայացված է հավելված 4-ում): Ծրագրի իրականացման համար անհրաժեշտ նյութերի, 

պարագաների և միջոցների տրամադրումն համայնքներին իրականացվել է պայմանագրային 

հիմունքներով, հիմնավորված ծրագրի բյուջեի ծախսային հոդվածներով: 

 

Նկար 17, 18, 19 Պայմանագրերի կնքում համայնքների ՏԻ մարմինների հետ 

Վերականգնողական/բարելավման միջոցառումների իրականացում ընտրված տարածքներում: 

Ծրագրի գործողությունների պլանով նախատեսված էր, որ 2017թ. աշնանը, բոլոր թիրախային 

համայնքների ընտրված փորձարարական տարածքներում պետք է իրականացվեր կուլտուր-

տեխնիկական վերականգնողական միջոցառումներ և օրգանական պարարտացում: 2017թ. 

աշնանը, նախնական վերականգնողական միջոցառումներ են իրականացվել Գորայք և Արփի 

խոշորացված համայնքների 6 բնակավայրերի (Գորայք, Ծղուկ, Սպանդարյան, Բերդաշեն, 

Ալվար5 և Աղվորիկ) ընտրված տարածքներում: Ելնելով մնացած 4 համայնքների գյուղական 

բնակավայրերում6 ընտրված փորձարարական տեղամասերի տեղադիրքից, ինչպես նաև ուշ 

աշնանային ժամանակահատվածի կլիմայական պայմաններից, նշված համայնքներում 

նախատեսված միջոցառումները իրականացվեցին 2018 թվականի գարնանը (ապրիլի առաջին 

տասնօրյակ):  

2018 թվականի ապրիլ-մայիս ամիսներին Ծրագրի բոլոր 6 թիրախային համայնքներում 

կատարվել են հիմնական վերականգնողական /բարելավման միջոցառումները, համաձայն 

փորձարարական տարածքների համար մշակված բարելավման ծրագրերի: Հիմնականում 

իրականացվել են մելիորատիվ և ագրոտեխնիկական բնույթի բարելավման համալիր 

միջոցառումներ,  մասնավորապես` կուլտուր-տեխնիկական, պարարտացման, փոցխման և 

ենթացանքով խոտացանության միջոցառումներ, ուղղված դեգրադացված տարածքների 

                                                

5 Ալվար բնակավայրի ընտրված տարածքում օրգանական պարարտացում չի կատարվել, ծրագրով չի 

նախատեսվել 
6 Ապարան համայնքի Քուչակ բնակավայր, Սարալանջ համայնք, Սիսիան համայնքի Շաքի, Բռնակոթ 

և Աշոտավան բնակավայրեր և Ծաղկահովիտ համայնքի Գեղաձոր բնակավայր 

օգտակար`բուսապատ մակերեսների ավելացմանը, ճմային շերտի խնամքին, հողաշերտի 

օդաթափանցելիությունը բարելավելուն, սննդատարերով հարստացնելուն, մակերևույթային 

հողատարումը կանխելուն, ինչպես նաև առկա բուսածածկը հարստացնելուն և 

բուսապատվածությունն ավելացնելուն: 

Թիրախային 6 համայնքների 12 գյուղական բնակավայրերում ընտրված դեգրադացված 

արոտային փորձարարական տարածքներում, մշակված բարելավման ծրագրերով 

ամրագրված վերականգնողական համալիր միջոցառումներով աշխատանքների կատարումն 

ավարտվել է մայիսի առաջին տասնօրյակում: 

Համայնքային 12 բնակավայրերի դեգրադացված արոտավայրերից ընտրված 

փորձարարական տարածքներում, Տի մարմինների և ուսուցանված աշխատանքային խմբերի 

կողմից, բարելավման ծրագրերով սահմանված վերականգնողական աշխատանքների 

կատարման ընթացքում, ծրագրի մասնագիտական խմբի կողմից  իրականացվել է 

անմիջական մասնագիտական ուղղորդում և վերահսկողություն, մշակված ծրագրերով 

ամրագրված միջոցառումների ճիշտ կատարումն ապահովելու համար:   

 

Նկար 20, 21, 22, 23 Օրգանական պարարտացում (գոմաղբի ցրումը) 

 

 
 

 

 

 

 

 

Նկար 24, 25, 26, 27 Քարհավաքի աշխատանքներ 

Նկար 28, 29, 30, 31 Ենթացանքի աշխատանքներ 

Նկար 32, 33, Հանքային (քիմիական) պարարտացման աշխատանքներ 

 
 

Նկար 34, 35, 36, 37  Փոցխումով օդային ռեժիմի բարելավում 

Մայիսի երկրորդ և երրորդ տասնօրյակներում, բարելավման / վերականգնողական  

ծրագրեր իրականացված փորձարարական թվով 12 տարածքների ժամանակավոր 

պահպանությունն ապահովելու համար, ըստ նախօրոք իրականացված տեղաձևման չափերի,  

տարածքներում իրականացվել է արտաքին սահմանազատումներ էլեկտրական 

ցանկապատերի տեղադրման միջոցով, որոնք գործարկվում է արևային պանելով: Արևային 

պանելների և սնուցող մարտկոցների պահպանությունն ու անվտանգ գործարկումը 

ապահովելու համար, վերջիններս տեղադրվել են նորմատիվ պահանջներին 

բավարարող`փականով մետաղական ցանցապատ արկղերում, որոնց արտաքին մեկ պատի 

վրա ամրացվել է ցուցանակ, ծրագիրը ֆինանսավորող և ծրագիրն իրականացնող կառույցների 

մասին  գրառումով: 

Էլեկտրական ցանկապատերի տեղադրման և անվտանգ գործարկման համար ՏԻ 

մարմինների ներկայացուցիչներին և աշխատանքային խմբերի անդամներին`թվով 45 հոգու, 

ծրագրի մասնագետների կողմից տրամադրվել է խորհրդատվություն: 

 

Նկար 38, 39, 40, 41, 42, 43  Էլեկտրական ցանկապատի տեղադրում և գործարկում 

Փորձարարական տարածքներում դիտարկում և նախնական գնահատումներ:  Հիմնական 

վերականգնողական/բարելավման միջոցառումներ իրականացված փորձարարական 

տարածքները էլեկտրական ցանկապատերով սահմանազատելուց հետո, հունիս ամսի 

առաջին տասնօրյակում կազմակերպվել են նախնական դիտարկումներ, ենթացանքով 

ցանված սերմերի ծլվածությունը գնահատելու և բնական ճմաշերտի` խոտաբույսերի վերաճի 

ընթացքի վրա կատարված տեխնոլոգիական միջոցառումների ազդեցությունն 

ուսումնասիրելու նպատակով: Համաձայն դաշտային դիտարկումներով ձեռք բերված 

տվյալների պարզվել է, որ իրականացված նախնական և հիմնական վերականգնողական 

միջոցառումներն էականորեն ազդեցություն են ունեցել դեգրադացված տարածքների 

բուսապատվածության ավելացման և բուսածածկի վերաճի ընթացքի վրա: Փորձարարական 

բոլոր տարածքներում ցանված սերմերի ծլվածության բարձր աստիճանով պայմանավորված, 

բուսազուրկ և նոսրացած բուսածածկով հատվածներն (ոտնահարային գուղձեր և բուսազուրկ 

արահետանման հատվածներ) էականորեն բուսապատվել և բուսածածկով խտացել էր, 

տարածքներում գրանցվել է խոտածածկի ինտենսիվ վերաճ և ընձյուղավորում (նախնական 

արդյունքները ներկայացվում են լուսանկարներով) : 

Նկար 44, 45, 46, 47, 48, 49, 50, 51,52, 53 Տարածքներում նախնական դիտարկման պատկերներ 

Սարալանջ 

Առաջ Հետո 

 
Գեղաձոր 

Առաջ Հետո 

 
Շաքի 

Առաջ Հետո 

 
Աշոտավան 

Առաջ Հետո 

Գորայք 

Առաջ Հետո 

 
 

3.3 Փորձարարական տարածքներում ավարտական ուսումնասիրություններ և 

գնահատումներ 

 

 Համաձայն իրականացված ծրագրի գործողությունների պլանի և ժամանակացույցի, 

2018 թվականի հունիս-օգոստոս ամիսների ընթացքում 12 բնակավայրերի բարելաված 

տարածքներում ծրագրի մասնագիտական խմբի կողմից, աշխատանքային խմբերի 

անդամների ներգրավվածությամբ իրականացվել են դաշտային նախնական 

դիտարկումներ /հունիս/ և հիմնական ուսումնասիրություններ /հուլիս-օգոստոս/, 

գնահատելու կատարված վերականգնողական միջոցառումներով ձևավորված 

արդյունքները: Դաշտային ավարտական գնահատումներն իրականացվել են համաձայն 

«Ամառային արոտավայրերի մշտադիտարկման ձեռնարկ Հայաստան»-ի 

մեթոդաբանության:  

Պայմանավորված այն հանգամանքով, որ փորձարարական դեգրադացված արոտային 

տարածքների ընտրությունն ու գնահատումները իրականացվել են 2017 թվականի 

սեպտեմբեր ամսին, երբ արոտային բուսածածկերի բերքատվության վերաբերյալ 

իրատեսական ցուցանիշներ գրանցելը հնարավոր չէր /պայմանավորված տարածքների 

օգտագործվածությամբ, արածեցվածությամբ/, ուստի իրատեսական և ճշգրտված 

համադրելի ցուցանիշներ գրանցելու համար, վերականգնողական/բարելավման 

միջոցառումներ իրականացված տարածքների գնահատման ժամանակ նույնանման 

ստուգիչ գնահատումներ իրականացվել են նաև սահմանազատված փորձարարական 

տարածքներին կից դեգրադացված արոտային տարածքներում, բարելաված տարածքների 

տնտեսական արդյունավետությունը պարզաբանելու համար կայուն համադրելի 

ցուցանիշներ /բերքատվության ցուցանիշներ/ գրանցելու նպատակով:  

ՈՒսումնասիրվել և գնահատվել է բարելավված տարածքների բուսապատվածության 

աստիճանը, ձևավորված բուսածածկի բուսաբանական կազմը, առկա բուսաբանական 

խմբավորումները /բակլազգի, դաշտավլուկազգի և տարախոտային տեսակներ/, 

ձևավորված կենսազանգվածում բուսաբանատնտեսական խմբավորումների 

պարունակությունն ու հարաբերակցությունը: Իրականացվել են կենսամետրիկ և կշռային 

չափումներ առկա բուսածածկի բարձրության և ձևավորված կենսազանգվածի 

արտադրողականության /բերքատվության/ ցուցանիշների պարզաբանման համար: 

Բուսածածկից վերցված միջին նմուշների /1քառ.մ տարածքի բուսածածկ/ քանակակշռային 

հաշվարկի մեթոդով պարզաբանվել է միջին նմուշում լավորակ կերաբույսերի 

պարունակությունն, ինչով գնահատվել է ձևավորված արոտային ռեսուրսի 

արդյունավետությունն ու տնտեսական արժեքը (աղյուսակներ-4; 5; 6) 

Բարելաված 12 արոտային տարածքներում իրականացված դաշտային 

ուսումնասիրություններով գնահատումների աշխատանքներին մասնակցող 

աշխատանքային խմբերում, մասնակիցների ընդհանուր թիվը կազմել է 45 մարդ, որոնք այս 

գործընթացում նաև զարգացրել են իրենց կարողությունները դաշտային մոնիտորինգ 

իրականացնելու համար: 

Նկար 54, 55, 56, 57, 58, 59, 60, 61, 62, 63     Դաշտային գնահատումների իրականացում 

 
Գորայք 

   Սպանդարյան                                                                     Շաքի 

 

Աշոտավան                                                   Ծղուկ 

 

Գեղաձոր                                                              Ալվար 

Սարալանջ                                               Բերդաշեն 

 

Աղյուսակ-4 ում ներկայացված են ընտրված յուրաքանչյուր տարածքի համար 

համադրելի ցուցանիշներ` մինչև բարելավման միջոցառումների իրականացումը 

(ելակետային) և միջոցառումների կատարումից հետո (վերջնական) դաշտային 

գնահատումների արդյունքներով: 

 

Աղյուսակ-4 Ընտրված   արոտատեղամասերի վիճակի բնութագիրը 

/ելակետային և վերջնական համադրելի տվյալներ / 

Համայնք 
Բնակավայ

ր 
Արոտավայր 

Գրանցված 

արդյունքներ 

Բուսա-

պատվա-

ծություն, 

(%) Բ
ա

կ
լա

զ
գ

ի
, 

դ
ա

շտ
ա

վ
լո

ւկ
ա

զ
գ

ի
 

տ
ե

ս
ա

կ
ն

ե
ր

 (
%

) 

Տարախոտեր 

(%) 

ը
ն

դ
ա

մ
ե

ն
ը

 

ո
ր

ի
ց 

վ
ա

տ
ո

ր
ա

կ
 

մ
ո

լա
խ

ո
-

տ
ե

ր
 

Սիսիան 

Բռնակոթ Ղարաղանդաշ 
Ելակետային 69 41 59 18 

Վերջնական 89 61 39 7 

Աշոտավա

ն 
Գյունեին 

Ելակետային 55 32 68 19 

Վերջնական 93 57 43 8 

Շաքի 
Մաքսատան 

վերև 

Ելակետային 53 34 66 20 

Վերջնական 95 68 32 5 

Գորայք 

Գորայք N-4 
Ելակետային 58 41 59 15 

Վերջնական 97 74 26 6 

Ծղուկ 
Մոստի կողքի 

արոտ 

Ելակետային 52 35 65 11 

Վերջնական 92 63 37 3 

Սպանդարյ

ան 

Կնձիղու 

տարածք 

Ելակետային 63 39 61 16 

Վերջնական 96 62 38 7 

Արփի 

Աղվորիկ 
Բերդի 

տարածք 

Ելակետային 61 47 53 15 

Վերջնական 98 72 28 6 

Ալվար Սլիկ սար-3 
Ելակետային 59 45 55 19 

Վերջնական 97 74 26 4 

Բերդաշեն Հորթի արոտ Ելակետային 66 53 47 17 

Վերջնական 96 72 28 3 

Ապարան Քուչակ Սայրանք 
Ելակետային 59 36 64 17 

Վերջնական 92 62 38 13 

Սարալանջ Սարալանջ 
Շարբատալու 

հողեր 

Ելակետային 58 38 62 15 

Վերջնական 88 67 33 5 

Ծաղկահովիտ Գեղաձոր Գոգեդոշ 
Ելակետային 64 40 60 16 

Վերջնական 93 72 28 3 

 

Վերականգնողական/բարելավման միջոցառումներ իրականացված փորձարարական 

տարածքներում դաշտային ուսումնասիրությունների և գնահատումների արդյունքում ձեռք 

բերված տվյալների վերլուծությամբ պարզվել է, որ արոտային տարածքների ընդհանուր 

բուսապատվածությունն ու ձևավորված բուսածածկերի բուսաբանական կազմերի 

հարաբերակցությունը էական փոփոխություններ են գրանցել: Մինչ բարելավման 

միջոցառումների իրականացումը, տարածքների գնահատումով ստացված ելակետային 

ցուցանիշների հետ բարելավումից հետո ձևավորված ցուցանիշների համադրությամբ պարզվել 

է, որ տարբեր տարածքներում միջին բուսապատվածությունն ելակետային ցուցանիշների 

նկատմամբ ավելացել է 29-77 տոկոսով (նվազագույն և առավելագույն ցուցանիշներ) և 

բարելավված տարածքներում կազմել է 88-98 % (նվազագույն և առավելագույն ցուցանիշներ)  

(աղյուսակ-4): Տարածքներում ընդհանուր բուսապատվածության ավելացումն առավելապես 

պայմանավորվել է   իրականացված մելիորատիվ-տեխնիկական միջոցառումներով օգտակար 

մակերեսների մեծացմամբ, ճմային շերտի խնամքի (փոցխում, ճեղքավորում)և հողի 

պարարտացման նպատակով իրականացված միջոցառումների արդյունքում առկա բուսածածկի 

աճեցողության պայմանների բարելավումով, ինչպես նաև բազմաբաղադրատար 

խոտախառնուրդով իրականացված ենթացանքի արդյունքում նոր ձևավորված խոտաբույսերի 

տեսակներով բուսածածկի խտացմամբ:Բարելավված տարածքներում բուսապատվածության 

ավելացման հետ էականորեն փոփոխվել է նաև ձևավորված արոտային կենսազանգվածում 

բուսաբանական խմբավորումների պարունակությունն ու հարաբերակցությունը, ինչին 

առավելապես նպաստել է արտարմատային սնուցումների իրականացումը, հողաշերտի 

օդաթափանցելիության բարելավումն ու ենթացանքով շրջանացված խոտաբույսերի սերմերի 

ծլվածության բարձր աստիճանը: Բակլազգի և դաշտավլուկազգի բարձրորակ ուտելի 

կերաբույսերի պարունակությունը տարբեր տարածքներում ձևավորված կենսազանգվածներում  

գրանցել է աննախադեպ աճ, ելակետային ցուցանիշների նկատմամբ ավելացումը կազմել է շուրջ 

36-100 % (նվազագույն և առավելագույն ցուցանիշներ), ինչի պարագայում առկա բուսածածկերի 

մեջ այս խմբակցությունների միջին պարունակությունը կազմել է 57-74 % : Բնականաբար ուտելի 

բարձրորակ կերաբույսերի ավելացումը կենսազանգվածում նպաստել է տարախոտային 

տեսակների պարունակության նվազմանը, առկա բուսածածկերում կազմելով 26-43 % 

(նվազագույն և առավելագույն ցուցանիշներ): Առավել հատկանշական է, որ տարախոտային 

տեսակների կազմում զգալիորեն նվազել են վատորակ և վնասակար տեսակների 

տարածվածությունը: Ելակետային ցուցանիշների և վերջնական գնահատումներով ստացված 

տվյալների համադրությամբ պարզվում է, որ վատորակ և վնասակար տեսակների 

պարունակությունը ստացված կենսազանգվածներում նվազել է 24-82 տոկոսով (նվազագույն և 

առավելագույն ցուցանիշներ) : Այս ցուցանիշի նվազման գնահատված ամենացածր արդյունքը 

գրանցվել է Ապարան համայնքի Քուչակ բնակավայրին մերձակա փորձարարական տարածքում, 

ուր վնասակար տեսակների`տատասկափշի նվազումը ելակետային ցուցանիշի համեմատ 

կազմել է 24 %: Խնդիրն  առավելապես պայմանավորված է այս բուսատեսակի կենսաբանական 

առանձնահատկությունով, այն է, որ թփակալման հանգույցները խորացված են հողի մեջ մինչև 7-

10սմ խորությամբ, և իրականացված փոցխումը մեծ ազդեցություն չի ունեցել այս տեսակի 

կենսազրկումը ապահովելու գործում:  Վնասակար տատասկափշի կենսազրկումն ապահովելու 

համար, վեգետացիայի վերջնամասում` օգոստոսի առաջին տասնօրյակում, բարելավված 

տարածքում ավարտական գնահատումներից հետո, իրականացվել է խոտհունձ, որպեսզի 

կանխվի արդեն սերմակալած տատասկափշի սերմերի հասունացումն ու տարածումը: 

Մեխանիկական պայքարի այս մեթոդի հավելումով ապահովվելու է այս տեսակի զարգացման և 

տարածման հնարավորությունների կանխումը հաջորդ վեգետացիոն ժամանակահատվածում: 

Ընտրված 12 փորձարարական տարածքներում ստացված ելակետային (բարելավումից առաջ) 

և վերջնական (բարելավումից հետո) ցուցանիշների (աղյուսակ 4) համադրությամբ 

վերլուծության արդյունքներն ըստ համայնքների և համայնքային բնակավայրերի ներկայացվում 

է աղյուսակ 5-ում: 

 

Աղյուսակ-5 Ընտրված տարածքների վիճակի ելակետային և վերջնական գնահատված ցուցանիշների 

համադրման արդյունքները 

Համայնք Բնակավայր Արոտավայր 

Բուսապա

տ-

վածությա

ն 

ավելացու

մը 

(%) 

 

 

Բակլազգի, 

Դաշտավ-

լուկազգի 

տեսակների 

ավելացումը 

(%) 

Տարախոտերի 

նվազում (%) 

ը
ն

դ
ա

մ
ե

ն
ը

 

ո
ր

ի
ց 

վ
ա

տ
ո

ր
ա

կ
 

մ
ո

լա
խ

ո
տ

ե
ր

 

Սիսիան 

Բռնակոթ Ղարաղանդաշ 29 49 34 61 

Աշոտավան Գյունեին 69 78 37 58 

Շաքի 
Մաքսատան 

վերև 
79 100 51 75 

Գորայք 

Գորայք N-4 67 81 56 60 

Ծղուկ 
Մոստի կողքի 

արոտ 
77 80 43 73 

Սպանդարյան 
Կնձիղու 

տարածք 
52 59 38 56 

Արփի 

Աղվորիկ Բերդի տարածք 61 53 47 60 

Ալվար Սլիկ սար-3 64 64 47 79 

Բերդաշեն Հորթի արոտ 45 36 59 82 

Ապարան Քուչակ Սայրանք 56 72 41 24 

Սարալանջ Սարալանջ 
Շարբատալու 

հողեր 
52 76 47 67 

Ծաղկահովի

տ 
Գեղաձոր Գոգեդոշ 45 80 53 81 

Վերականգնողական/բարելավման միջոցառումներ իրականացված տարածքներում  

ուսումնասիրվել   և միավոր մակերեսներից (1-քառ/մետր) ստացված միջին նմուշների կշռային 

մեթոդով հաշվարկվել է նաև ձևավորված կենսազանգվածի արտադրողականության՝ 

բերքատվության ցուցանիշները: Ստացված արդյունքներն համադրվել է փորձարարական 

տարածքներին կից արոտաբաժիներից վերցված միջին նմուշների կշռային ցուցանիշների 

հետ, պարզաբանելու համար իրականացված տեխնոլոգիական միջոցառումների 

ազդեցությունը բուսածածկի բերքատվության վրա: Արդյունքները ներկայացվում են աղյուսակ  

6- ում:    

Աղյուսակ-6 Բերքատվության համեմատական ցուցանիշներ 

Համայնք Բնակավայր Արոտավայր 

Բերքատվություն, ց/հա 
Բարելավված 

տարածքում բերքի 

ավելացում 

(%) 

առանց 

բարելավում-

ների 

տարածքից 

Բարելավ-

ված 

տարածքից 

Սիսիան 

Բռնակոթ Ղարաղանդաշ 9.5 19.2 102 

Աշոտավան Գյունեին 6.9 14.7 113 

Շաքի 
Մաքսատան 

վերև 
9.8 22.6 131 

Գորայք 

Գորայք N-4 13.7 30.5 123 

Ծղուկ 
Մոստի կողքի 

արոտ 
10.1 19.8 96 

Սպանդարյան 
Կնձիղու 

տարածք 
14.3 33.4 133 

Արփի 

Աղվորիկ 
Բերդի 

տարածք 
12.2 27.5 125 

Ալվար Սլիկ սար-3 12.7 26.7 110 

Բերդաշեն Հորթի արոտ 11.4 23.8 109 

Ապարան Քուչակ Սայրանք 10.8 24.5 127 

Սարալանջ Սարալանջ 
Շարբատալու 

հողեր 
11.2 22.8 104 

Ծաղկահովիտ Գեղաձոր Գոգեդոշ 14.3 37.3 161 

Ծանոթություն – վերականգնողական/բարելավման միջոցառումներ կատարած տարածքներում 

ձևավորվող բերքատվության ցուցանիշների գնահատման համար  համադրելի ցուցանիշները վերցվել 

են սահմանազատված փորձարարական տարածքից դուրս գտնվող հարակից տարածքներից:  

 

Հիմնվելով նախնական (մինչև վերականգնողական միջոցառումները)  և վերջնական 

(վերականգնողական միջոցառումներից հետո)  գնահատումներով ձեռք բերված 

ցուցանիշների համադրության արդյունքներին,  պարզ է դառնում, որ իրականացված 

վերականգնողական միջոցառումներն ապահովել են դեգրադացված արոտային տարածքների 

էկոլոգիական և տնտեսական վիճակի ամբողջական բարելավումը, ինչն արտահայտվում է 

նոսրացած և լերկացած հատվածների բուսապատվածության ավելացումով և ընդհանուր 

տարածքի բուսածածկի խտացմամբ, ուտելի բարձրորակ կերաբույսերի պարունակության 

ցուցանիշի ավելացումով և տարախոտային տեսակների ու հատկապես վնասակար, չուտվող 

տեսակների պարունակության ցուցանիշի աննախադեպ նվազումով, ինչով և 

պայմանավորված բարելավում իրականացված տարածքներում էականորեն կրճատվել՝ գրեթե 

ամբողջությամբ վերացել է դեգրադացիան և էրոզիոն երևույթները: Իրականացված 

միջոցառումների արդյունքում կրկնակի և ավել անգամ բարձրացել է նաև արոտային 

բուսածածկի բերքատվությունն ու որակական ցուցանիշները, այն դեպքում, որ ենթացանքով 

շրջանացված բուսատեսակները ձևավորված կենսազանգվածի մեջ դեռևս հնարավոր 

արդյունքներ չեն գրանցել, քանի որ ցանքի կամ ենթացանքի տարում բազմամյա 

խոտաբույսերն ամբողջական բերքատու ցուցանիշներ չեն դրսևորում, բերքատու 

ցուցանիշներն դրսևորվում են ենթացանքին հաջորդող տարում: Բարելավման 

միջոցառումներ իրականացված արոտատեղամասերի էկոլոգիական և տնտեսական վիճակի 

վերաբերյալ մոնիտորինգի արդյունքները ներկայացվում են աղյուսակ 7 -ում: 

Աղյուսակ-7 Ընտրված տարածքների էկոլոգիատնտեսական վիճակի ելակետային և վերջնական 

արդյունքները 

Համայնք Բնակավայր 
Գրանցված 

արդյունքներ 
ԱԴՑ ԷՀՑ ԱԻՑ 

Արոտի 

թույլատրելի    

բեռնվածություն 

ՊԽՄ/ՀԱ 

Սիսիան 

Աշոտավան 
Ելակետային 0 2.5 2.5 0.4 

Վերջնական 2.5 5.0 7.5 0.8 

Բռնակոթ 
Ելակետային 2.5 2.5 5.0 0.6 

Վերջնական 5.0 2.5 7.5 0.8 

Շաքի 
Ելակետային 0 2.5 2.5 0.4 

Վերջնական 5 5 10 1.0 

Գորայք 

Գորայք 
Ելակետային 0 2.5 2.5 0.4 

Վերջնական 5 5 10 1.0 

Ծղուկ 
Ելակետային 2.5 2.5 5.0 0.6 

Վերջնական 5.0 5.0 10 1.0 

Սպանդարյան 
Ելակետային 2.5 2.5 5.0 0.6 

Վերջնական 5 5 10 1.0 

Արփի 

Աղվորիկ 
Ելակետային 2.5 2.5 5.0 0.6 

Վերջնական 5 5 10 1.0 

Ալվար 
Ելակետային 2.5 2.5 5.0 0.6 

Վերջնական 5 5 10 1.0 

Բերդաշեն 
Ելակետային 2.5 2.5 5.0 0.6 

Վերջնական 5 5 10 1.0 

Սարալանջ Սարալանջ 
Ելակետային 2.5 2.5 5.0 0.6 

Վերջնական 5.0 5.0 10 1.0 

Ապարան Քուչակ 
Ելակետային 0 2.5 2.5 0.4 

Վերջնական 2.5 5 7.5 0.8 

Ծաղկահովիտ Գեղաձոր 
 Ելակետային 2.5 0 2.5 0.4 

Վերջնական 5 5 10 1.0 

Ծանոթություն` կարմիր երանգ – բարձր ռիսկային, 

դեղին երանգ  - միջին ռիսկային 

կանաչ երանգ – ցածր ռիսկային 

 

Համաձայն վերականգնողական միջոցառումներ իրականացված տարածքների 

գնահատումով ստացված տվյալների վերլուծության, և ցուցանիշների հաշվարկումով 

ստացված փաստացի արդյունքների, պարզ է դառնում, որ վերականգնողական 

միջոցառումներ իրականացված 12 ընտրված տարածքներում էականորեն կրճատվել կամ 

ամբողջությամբ վերացել է դեգրադացիան,  հիմնականում ամբողջությամբ վերականգնվել 

(բուսապատվել) են էռոզացված հատվածները, ինչով և պայմանավորված կրկնակի և ավել 

անգամ ավելացել է բարելավված տարածքների բերքատվությունն ու ստացվող բերքի 

(արոտային կերի) որակական ցուցանիշները: Ընտրված տարածքներում մինչև 

վերականգնողական միջոցառումների իրականացումը, և կատարված բարելավման 

միջոցառումներից հետո իրականացված դաշտային մոնիտորինգների արդյունքների 

համադրումով պարզ է դառնում, որ նույնիսկ բարձր դեգրադացում ունեցող տարածքներում 

(Աշոտավան, Շաքի, Գորայք և Քուչակ), բարելավման միջոցառումների իրականացումով նույն 

տարում դեգրադացիան գրեթե ամբողջությամբ հնարավոր է  վերացնել:  

Բարելավված տարածքներում ԱԴՑ-ի և ԷՀՑ-ի գնահատման ցուցիշներով ստացված 

թվային արժեքների հաշվարկումով պարզ է դառնում, որ շուրջ 9 բարելավված տարածքներում 

(Շաքի, Գորայք, Սպանդարյան, Ծղուկ, Սարալանջ, Ալվար, Աղվորիկ, Բերդաշեն և Գեղաձոր) 

գրանցվել են գրեթե առավելագույն արդյունքներ, որի պարագայում ԱԻՑ-ի հաշվարկված 

արժեքն ապահովում է ԱԹԲ-ի առավելագույն նորմի ամրագրում (1 ՊԽՄ/ՀԱ): Մնացած 3 

բարելավված տարածքներում (Աշոտավան, Բռնակոթ և Քուչակ) ԱԻՑ-ի հաշվարկված արժեքն 

ապահովվում է միջինից ցածր ռիսկայնություն, ինչն էլ կարող է ապահովել ԱԹԲ-ի գրեթե 

առավելագույն ցուցանիշով բեռնվածության նորմի ամրագրումը (0.8 ՊԽՄ/ՀԱ): 

Պետք է նշել,որ տարբեր փորձարարական տարածքներում կիրառված բարելավման 

տարբեր միջոցառումները տարբեր ազդեցություններ են ունեցել տարածքների էկոլոգիա-

տնտեսական ցուցանիշների ձևավորման վրա: Բարելավման տարբեր մեթոդների կիրառմամբ 

ձևավորված արդյունքների գնահատումով պարզ է դառնում կիրառված մեթոդների 

արդյունավետությունը: 

Օրինակ,Արփի համայնքի 3 բնակավայրերի (Բերդաշեն, Ալվար և Աղվորիկ) 

փորձարարական տարածքներում իրականացված տարբեր մեթոդներով(Բերդաշեն – միայն 

օրգանական, Ալվար–միայն հանքային, Աղվորիկ-օրգանական և հանքային) պարարտացման 

միջոցառումներից լավագույն արդյունք գրանցվել է օրգանական և հանքային  

պարարտանյութերով համակցված պարարտացման դեպքում (Աղվորիկ): Պետք է նշել, որ 

համակցված պարարտացումով ձևավորվող տնտեսական արդյունավետությունը 

պահպանվելու և դրսևորվելու է տևական ժամանակ,քանի, որ հանքային պարարտացումով 

արդեն հզորացած բուսածածկն հաջորդ վեգետացիոն շրջանում ամբողջությամբ 

օգտագործելու է քայքայված գոմաղբից գոյացած մատչելի սննդատարերով:Բերդաշեն 

բնակավայրի թույլ բուսապատվածությամբ դեգրադացված տարածքում միայն օրգանական 

/գոմաղբ/ պարարտացմամբ կարճ ժամկետներում (բարելավման տարվա վեգետացիոն 

ժամանակահատվածում) շատ բարձր արդյունքներ հիմնականում չի գրանցվել, ինչն 

բացատրվում է օրգանական պարարտանյութերի դանդաղ տարալուծմամբ և բույսի համար 

մատչելի դառնալու տևականությամբ: Իսկ Ալվար համայնքի դեգրադացված տարածքում 

կիրառված միայն հանքային պարարտացումն, ի տարբերություն առաջինի  առավել արագ և 

մեծ ազդեցություն է ունեցել բուսածածկի վրա, ինչն արտահայտվել է տարածքներում 

բուսածածկի ինտենսիվ վերաճով, և ձևավորված բուսածածկի փարթամությամբ: Երրորդ 

դեպքում` Աղվորիկ բնակավայրին հարակից փորձարարական տարածքում համակցված ձևով 

կիրառվել է և օրգանական և հանքային պարարտանյութեր: Արդյունքում ձևավորված 

ցուցանիշները գերազանցել են նախորդ երկու դեպքերում ձևավորված ցուցանիշներին: Այս 

մեթոդի առավելությունը նախորդ երկու տարբերակների համեմատությամբ ակնհայտ է, և 

հիմնավորվում է ձևավորված բուսածածկի առավել բարձր ցուցանիշներով:  

Ոտնահարային գուղձավորմամբ բուսազրկված արահետանման տարածքների և 

քայքայված ճմաշերտով էռոզացված ռելիեֆային հատվածների բարելավման համար, 

կիրառված մեթոդներից առավել բարձր արդյունավետություն է գրանցվել,երբ հիմնական 

վերականգնողական աշխատանքներում ներառվել է լիմաների, կամ հակաէռոզիոն 

ջրարգելների ձևավորումը (Գեղաձոր): Այս դեպքում, ձևավորած լիմաների միջոցով կանխվել 

է մակերևույթային հոսքերի զարգացումը, միևնույն ժամանակ տեղի է ունեցել հոսքերի 

կուտակում, որի պարագայում ոչ միայն կրճատվել է բուսազրկված հատվածների 

հողատարումը, այլ նաև տեղի է ունենեցել խոնավության կուտակում և տարածքում 

խոնավունակության ցուցանիշի ավելացում: Վերջինովս պայմանավորված առկա 

բուսածածկը և ենթացանքի արդյունքում նոր ձևավորված բուսատեսակները ապահովել են 

ինտենսիվ աճեցողություն: 

   Խիստ ոտնահարված և տրորված տարածքներում, առկա ճմային շերտի խնամքի և 

օդաթափանցելիության բարելավման համար, փորձարկված մեթոդներից առավել լավագույն 

արդյունք գրանցվել է, երբ օրգանական պարարտացումից հետո ճմային շերտի փոցխումն 

զուգակցվում է մակերևույթային ճեղքավորման հետ  ( Սարալանջ ): Այս մեթոդի կիրառումը 

ապահովել է բարձր արդյունավետություն, քանի, որ ճմային հողաշերտի ճեղքավորումով 

հողաշերտի փխրեցումն ու օդաթափանցելիության բարելավումը զուգակցվում է փոցխումով 

բույսերի թփակալման հանգույցների գրգռման հետ, և ձևավորվող բավարար 

օդաթափանցելիության ու սննդատարերով ապահովածության պարագայում ապահովվել է 

նաև ինտենսիվ վերաճ և առատ ընձյուղավորում:  

3.4 Ծրագրի արդյունքների ներկայացում և քննարկում համայնքներում 

 

Թիրախային 6 համայնքների դեգրադացված  արոտավայրերից  ընտրված 12 

փորձարարական տարածքներում իրականացված ծրագրերի արդյունքները, նախօրոք 

մշակված թեմատիկ օրակարգով ներկայացվել է 6 համայնքներում կազմակերպված 

հանդիպումներում, և քննարկվել է ՏԻ մարմինների, աշխատանքային  խմբերի և շահագրգիռ 

արոտօգտագործող ֆերմերների հետ: 6 համայնքներում ծրագրերի արդյունքների 

ներկայացման և քննարկումներին մասնակցել են թվով 55 մասնակիցներ (որից 2-ը` կին): 

Կազմակերպված համայնքային հանդիպումներում ծրագրի մասնագիտական խմբի կողմից 

ներկայացվել և մեկնաբանվել  է իրականացված տարբեր միջոցառումների հնարավոր 

ազդեցությունը ստացված արդյունքների ձևավորման վրա, պարզաբանվել է կատարված 

վերականգնողական միջոցառումների հիմնավորվածությունն ու արդյունավետությունը: 

Շահագրգիռ կողմերի հետ քննարկվել են իրականացված տեխնոլոգիական միջոցառումների 

և կատարման ժամկետների հիմնավորվածությունը:Մասնագիտական մեկնաբանությամբ 

ներկայացվել է իրականացված վերականգնողական միջոցառումների տնտեսական 

արդյունավետությունն ու բնապահպանական նշանակությունը,  

մասնավորապես`դեգրադացված արոտավայրերի արտադրողականության բարձրացումով 

արոտային կերապահովման խնդրի լուծման, գյուղ. կենդանիների մթերատվության 

ավելացման, ինչպես նաև դեգրադացված տարածքներում խախտված էկոլոգիական 

հավասարակշռվածությունն ու օրինաչափ զարգացումները վերականգնելու առումներով:  

Քննարկումների ընթացքում ՏԻ մարմինները և ներկայացված շահագրգիռ կողմերը 

ներկայացրել են իրականացված ծրագրերի նշանակությունը գյուղական համայնքներում 

արոտների կայուն կառավարմանն ուղղված գործնական գործառույթների իրականացման 

գործում, ինչպես նաև կարևորել են դեգրադացված տարածքների վերականգնմանն ուղղված 

մեթոդական ուսուցումների նշանակությունն համայնքների վարչական տարածքներում առկա 

դեգրադացիան կանխարգելելու և ձևավորված հետևանքները վերացնելուն ուղղված 

հնարավոր աշխատանքներ նախագծելու և իրականացնելու գործում: ՏԻ մարմինները և 

աշխատանքային խմբերի ներկայացուցիչները նաև կարծիքներ են հայտնել համայնքային 

դեգրադացված կերային հանդակներում բարելավման աշխատանքներ իրականացնելու 

անհրաժեշտության և առավելությունների վերաբերյալ այն մասով, որ նման աշխատնքներ 

իրականացնելը որոշիչ նշանակություն կարող է ունենալ ինչպես արոտային 

անասնապահության կերապահովման առկա խնդիրների լուծման, այնպես էլ գյուղ. 

կենդանիների մթերատվության ավելացման առումներով, ինչն էլ կարևոր խնդիր է 

դիտարկվում համայնքներում անասնապահությամբ զբաղվող տնային տնտեսությունների 

եկամուտների ավելացման և առկա սոցիալական խնդիրների մեղմման գործում:  

Աշխատանքային խմբերի ներկայացուցիչների կողմից մեկնաբանվել է իրականացված 

բարելավման աշխատանքներում կիրառված մեթոդաբանության պարզ, մատչելի և հեշտ 

կիրառելի լինելը, քանի, որ հիմնական գործառույթներն, որ իրականացվել են բարելավման 

աշխատանքներում հիմնականում կիրառվում են նաև դաշտավարական ոլորտում` հողի 

մշակության աշխատանքներում: Հիմնական դժվարությունն այս աշխատանքներում 

վերաբերվում է նեղ մասնագիտական կարողություններին, մասնավորապես գնահատումների 

իրականացմանը, պարարտացման և ենթացանքի համար պարարտանյութերի ու սերմերի 

արդյունավետ տեսակների ընտրությանն ու հիմնավոր նորմաներ սահմանելուն: Այս կարգի 

խնդիրների հնարավոր լուծումը ՏԻ մարմինները տեսնում են  համայնքային մասնագետներին 

խորհրդատվություն տրամադրելով կարողություններ զարգացնելու, ինչպես նաև  

մասնագիտական ուղեցույցներով ու ձեռնարկներով ապահովածության մեջ: Ըստ ՏԻ 

մարմինների, իրականացված ծրագրային աշխատանքներում էական դժվարություններ չի 

առաջացել պայմանավորված անհրաժեշտ միջոցներով և նյութերով ապահովածությամբ, և 

աշխատանքների կատարման համար համայնքներում առկա պատրաստակամությամբ: 

Ձևավորված արդյունքների հիման վրա, առկա շահագրգռվածությամբ նմանատիպ 

աշխատանքների անհրաժեշտ շարունակականությունն ապահովելու, և բարելավման 

տարածքները ավելացնելու համար, ըստ ՏԻ մարմինների  որպես հիմնական դժվարություն 

առավելապես դիտարկվում է պահանջվող և անհրաժեշտ միջոցների անբավարարությունը:  

Հիմնվելով իրականացված ծրագրով ձևավորված արդյունքներին, ՏԻ մարմինների 

կողմից նաև առաջարկություններ են ներկայացվել ծրագրի հետագա հնարավոր 

շարունակականությունն ապահովելու և դեգրադացված արոտների բարելավման 

աշխատանքներն ընդարձակելու կապակցությամբ: Համայնքներում ձևավորվել է  մեծ 

հետաքրքրություն իրականացված աշխատանքների վերաբերյալ, և ներկայացրել են 

պատրաստակամություն նաև մասնակի ներդրումներով  դեգրադացված արոտների 

բարելավման ծրագրեր իրականացնելու համար: Համայնքներում մեծ հետաքրքրություն է 

ձևավորվել նաև էլեկտրական հովիվների նկատմամբ, հատկապես խոշոր ֆերմերները 

հետաքրքրված են էլեկտրական հովիվներ ձեռք բերելու և վարձակալված արոտային 

տարածքներում գործարկելու համար: 

 

Նկար 64, 65, 66, 67, 68, 69. Արդյունքների ներկայացում 

Իրականացված ծրագրի շրջանակներում, կազմակերպված թեմատիկ մեթոդաբանական և 

պրակտիկ դաշտային ուսուցումներով տրամադրված մասնագիտական 

խորհրդատվություններով, ինչպես նաև իրականացված պրակտիկ դաշտային 

գործողություններով (դաշտային մոնիտորինգ, վերականգնողական/բարելավման 

միջոցառումներ) բարելավվել է համայնքային մասնագետների, ներգրաված 

արոտօգտագործող ֆերմերների, ինչպես նաև ՏԻ մարմինների կարողությունները 

դեգրադացված բնական կերային հանդակների` արոտների և խոտհարքների գնահատման և 

բարելավմանն ուղղված հիմնավոր մեթոդաբանությամբ ագրոտեխնիկական, մելիորատիվ և 

ինժեներական բնույթի միջոցառումներ նախագծելու և իրականացնելու գործում: 

Համայնքներում կազմավորված աշխատանքային խմբերի անդամները, մասնավորապես 

ներգրավված համայնքային մասնագետներն ու ՏԻ աշխատակազմի անդամները 

(ֆինանսական բաժնի մասնագետներ, հաշվապահներ) զարգացրել են իրենց 

կարողությունները նաև նմանատիպ աշխատանքների իրականացման համար 

պայմանագրերի և բյուջեի կառավարման գործում, ինչը կարևոր նշանակություն ունի նաև 

համայնքային մասնագետների և ՏԻ աշխատակազմի մասնագիտական և կառավարչական 

կարողությունների զարգացման առումներով: 

4. Եզրակացություններ 

 

Վերջին տարիներին հանրապետության տարբեր տարածաշրջանների գյուղական 

համայնքներում տարվող արոտային անասնապահության ոչ կանոնավոր կառավարումն ու 

արոտային շրջանի թերի կազմակերպումը նպաստել են համայնքային արոտավայրերի զգալի 

հատվածներում ընդհանուր վիճակի վատթարացմանը: Հատկապես համայնքամերձ 

արոտային տարածքներում, ուր տարիներ շարունակ բավականին բարձր է միավոր տարածքի 

(1հա) վրա անասնագլխի խտությունը, զգալիորեն ձևավորվել և կայուն զարգացում է գրանցել 

դեգրադացման երևույթները: Արդեն դեգրադացված հսկայական տարածքներում բավականին 

փոխվել և աղքատացել է լանդշաֆտային բուսածածկերը, նվազել են արտադրողականության 

(բերքատվության) ցուցանիշները, իսկ առանձին հատվածներում զգալիորեն զարգացում է 

ապահովում նաև ճմային հողաշերտի էռոզացման երևույթները: Դեգրադացիայի մեղմման և 

կանխարգելման առումներով խնդրի կարգավորումը միանշանակ պայմանավորվելու է 

արոտային անասնապահության ոլորտում հիմնավոր և կայուն արոտօգտագործման կարգերի 

կիրառմամբ, որին և ձեռնամուխ է ՀՀ կառավարությունը համապատասխան որոշումներով: 

Արդեն այլևս դեգրադացված և կազմալուծված արոտավայրերում ձևավորված էկոլոգիական 

խնդիրների հնարավոր լուծումն ենթադրում է նաև գործուն միջամտություններ հիմնավոր 

տեխնոլոգիական գործառույթների իրականացումով, ինչով հնարավորինս կանխվելու է առկա 

դեգրադացման էկոլոգիական գործընթացը, միաժամանակ ապահովելով լանդշաֆտային 

բուսածածկերի վերականգնումը, բուսածածկերի հարստացումն ու բուսական ռեսուրսի 

(արոտականաչի) արտադրողականության ցուցանիշների բարելավումը: Այս կարգի 

խնդիրների լուծմանն ուղղված տարբեր մեթոդաբանությամբ գործառույթների և 

տեխնոլոգիական միջոցառումների առաջարկվող մոդելների հիմնավորվածությունը 

պարզաբանելու համար, իրականացված սույն ծրագրի արդյունքների հիման վրա հանգել ենք 

հետևյալ եզրակացությունների` 

1. Հայաստանի արոտավայրերի առավել դեգրադացված և կազմալուծված 

հատվածներում արհեստական վերականգնողական / բարելավման միջոցառումների 

իրականացումը առավելագույնս պահանջված գործառույթ է, ապահովելու համար ոչ 

միայն արոտային կերապահովման առկա խնդիրների լուծումը, այլ նաև 

կենսաբանական բազմազանության զարգացումը կանխարգելող խախտված բնական 

օրինաչափությունների վերականգնումն ու կայունացումը: 

2. Համայնքային մակարդակներում ՏԻ մարմինների, շարքային արոտօգտագործող 

ֆերմերների և շահագրգիռ այլ կողմերի համար կարևոր նշանակություն ունի բնական 

կերային հանդակների դեգրադացման երևույթների կանխարգելման և ձևավորված 

հետևանքների վերացմանն ուղղված հիմնավոր գործառույթների ու 

ագրոտեխնոլոգիաների վերաբերյալ տեղեկացվածության ապահովումն ու 

կարողությունների զարգացումը: 

3. Տարբեր տարածաշրջաններում և լանդշաֆտային գոտիների դեգրադացված 

տարածքներում իրականացված տարբեր բնույթի բարելավման միջոցառումներով 

հիմնավորվել է  առաջարկվող նախնական վերականգնողական միջոցառումների 

(մելիորատիվ-տեխնիկական միջոցառումներ)  կիրառման արդյունավետությունը 

բարելավվող տարածքների օգտակար` բուսապատ  մակերեսների ավելացման և 

տարածքի հետագա արտադրողականության ցուցանիշների բարձրացման գործում: 

4. Նոսրացած և կազմալուծված բուսածածկով բարելավվող տարածքներում հիմնավորվել 

է պարարտացման զուգակցումով ենթացանքի իրականացման արդյունավետությունը, 

ինչով ապահովվել է ինչպես առկա բուսածածկի վերաճի ինտենսիվությունն ու 

ընձյուղավորման  ավելացումը, այնպես էլ ստորին հարկում նոր ձևավորվող 

բուսատեսակների ամրացումն ու հետագա պահպանման  հնարավորությունների 

մեծացումը:  

5. Սակավազոր հողածածկով և աղքատացած ճմային շերտով բարելավվող 

տարածքներում հիմնավորվել է հանքային համալիր (NPK) պարարտացման 

արդյունավետությունը, հատկապես ճմային շերտի հզորացումով ընձյուղավորման 

հնարավորությունների մեծացման և  բուսածածկի խտացման ու հարստացման 

համար: 

6. Միջին թեքությամբ դեգրադացված տարածքներում առկա և զարգացող էռոզացման 

երևույթները մեղմելու, վերացնելու և ենթացանքով բուսազրկված տարածքները 

բուսապատելու միջոցառումներից մեծ արդյունավետություն է ապահովվել 

լիմանատիպ ակոսային ջրարգելների ձևավորումը, որի պարագայում կանխվել է 

հողատարող մակերևութային հոսքերը, և ջրարգելներում ջրի կուտակումով  

ապահովվել է տարածքի խոնավունակության ավելացումն ու բուսածածկի 

աճեցողության հզորացումը: 

7. Խիստ ոտնահարված և պնդացած հողածածկով դեգրադացված տարածքներում 

հիմնավորվել են ճեղքավորման և փոցխման միջոցառումների արդյունավետությունը, 

հատկապես ճմային շերտի օդաթափանցելիության բարելավման և խոտաբույսերի 

թփակալման հանգույցների գրգռմամբ  բուսածածկի աճեցողության խթանման և 

խտացման  համար: 

8. Ընդհանուր առմամբ, 12 ընտրված փորձարարական տարածքներում  ուղեցույցի 

մեթոդաբանությամբ և առաջարկվող տարբեր բնույթի վերականգնողական 

միջոցառումների փորձարկումով ձևավորված արդյունքներն ապահովում են 

ուղեցույցի մեթոդաբանության հիմնավորվածությունն ու միջոցառումների 

արդյունավետությունը դեգրադացված բնական կերային հանդակների բարելավման 

աշխատանքներում կիրառելու համար: 

 

Առաջարկություններ 

1. Վնասակար բարձրացողուն մոլախոտային բուսականությամբ աղբոտված և 

դեգրադացված կերային հանդակներում վերականգնողական / բարելավման 

միջոցառումներ իրականացնելուց, բարելավման տարում անհրաժեշտ պայման պետք 

է դիտարկել վեգետացիայի միջնամասում (մինչև վնասակար տեսակների 

սերմակալումը) նաև խոտհունձի իրականացումը 5-7սմ խոզանի բարձրությամբ, 

որպեսզի ապահովվի վնասակար տեսակների հնարավոր կենսազրկումն ու 

սերմատվությամբ հետագա տարածման հնարավորությունների կրճատումը: 

2. Վերականգնողական/բարելավման աշխատանքներ նախագծելուց առաջնահերթ 

կարևորություն խնդիր պետք է դիտարկել ըստ դեգրադացվածության աստիճանի 

հիմնավոր վերականգնողական միջոցառումների ընտրությունն ու արդյունավետ 

ժամկետներում իրականացումը: 

3. Սակավազոր հողածածկով դեգրադացված տարածքների բարելավման 

գործառույթներում, նախատեսվող պարարտացման համակարգում 

նախապատվություն անհրաժեշտ է տալ օրգանական պարարտացումների 

կազմակերպմանը, ապահովելու համար հողաշերտում երկարատև օգտագործման 

սննդատարրերի ներմուծումն, ինչպես նաև հողի կառուցվածքի ու մեխանիկական 

կազմի բարելավումը: 

4. Դեգրադացված բնական կերային հանդակներում բարելավումներ իրականացնելու 

համար մշակված սույն ուղեցույցի մեթոդաբանության և միջոցառումների 

փորձարկումով ձևավորված արդյունքները հիմնավորում են ուղեցույցի ներառումը ՀՀ 

բնական կերային հանդակների կառավարման ոլորտում: 

5. Իրականացված ծրագրի շրջանակներում, տարբեր ժամկետներում (աշնանային և 

գարնանային ժամանակահատվածներ) փորձարկված մելիորատիվ-տեխնիկական 

միջոցառումների արդյունավետության գնահատումով պարզվել է, որ առավել բարձր 

արդյունավետություն ապահովվել է աշնանային ժամանակահատվածում 

միջոցառումները կատարելուց:Գարնանային ժամանակահատվածում նման 

միջոցառումների իրականացումը տեխնիկական միջոցների գործարկմամբ, 

զգալիորեն վնասում է արդեն վերաճող և ձևավորվող նոր բուսածածկն ու թաց ճմային 

շերտը:Մելիորատիվ-տեխնիկական միջոցառումների կատարման համար, որպես 

արդյունավետ ժամկետ առաջարկվում է նախապատվությունը տալ աշնանային 

ժամանակահատվածին: 

6. Իրականացված ծրագրի շրջանակներում պարզ դարձավ, որ ՀՀ համայնքներում 

դեգրադացված բնական կերային հանդակների բարելավման միջոցառումներ 

նախագծելու և իրականացնելու համար, անհրաժեշտ պայման է նաև ՏԻ մարմինների 

ու համայնքային մասնագետների կարողությունների զարգացումը, ինչի համար 

կազմակերպված կարճատև դասընթացները, առանց լրացուցիչ 

խորհրդատվությունների բարձր արդյունավետություն չի ապահովում: Նման 

աշխատանքների հաջող իրականացման համար, անհրաժեշտ պայման պետք է 

դիտարկել համայնքային մասնագետների համար թեմատիկ և պրակտիկ կայուն 

ուսուցումների կազմակերպումն ու համայնքային մասնագետների 

կարողությունների հզորացումը նաև այս ոլորտում: 

6. Հավելվածներ 

ՀԱՎԵԼՎԱԾ  1 

 Ծրագրի աշխատանքային պլան և կատարման ժամանակացույց 

Գործողություններ ժամանակացույց 
Ներգրավված 

մասնագետներ 

Մասնագիտական խմբի  մոբիլիզացում և 

պատասխանատվությունների լիազորում, 

անհրաժեշտ նյութերի նախապատրաստում և 

այլն 

Սեպտեմբեր, 2017 

ԾՀ7 

ԱԿՄ 18 

ԱԿՄ29 

ՀԿՄ10 

Համայնքային հանդիպումներ, աշխատանքային 

խմբերի ձևավորմամբ 
Սեպտեմբեր, 2017 

ԾՀ 

ԱԿՄ 1 

ԱԿՄ2  

ՀԿՄ 

Հայաստանի բնական կերհանդակների 

(խոտհարքների և արոտավայրերի) 

բարելավման /վերականգնողական 

միջոցառումների ուղեցույցի ներկայացում, 

մեթոդական ուսուցումների կազմակերպում ՏԻ 

մարմինների, աշխատանքային խմբերի համար 

Սեպտեմբեր, 2017 

ԾՀ 

ԱԿՄ 1 

ԱԿՄ2  

 

Դաշտային ուսուցումներ, 

գործողությունների/միջոցառումների 

կազմակերպումով՝ դեգրադացված 

տարածքների ընտրություն 

վերականգնողական/ բարելավման 

միջոցառումների նախապատրաստական 

աշխատանքների ներկայացում 

Սեպտեմբեր -

Հոկտեմբեր, 2017 

ԾՀ 

ԱԿՄ 1 

ԱԿՄ2  

 

8 գյուղական համայնքների դեգրադացված 

պիլոտային տարածքներում (արոտավայր, 

խոտհարք), վերականգնողական՝ կուլտուր-

տեխնիկական միջոցառումների իրականացում 

համայնքի կողմից 

Հոկտեմբեր-

Նոյեմբեր, 2017 

 

ԾՀ 

ԱԿՄ 1 

ԱԿՄ2  

 

Դեգրադացված կերային հանդակներում 

հիմնական վերականգնողական 

միջոցառումների նախապատրաստական 

աշխատանքներ (ծրագրերի մշակում, գնումների 

կազմակերպում, ՏԻ մարմինների հետ 

պայմանագրերի կնքում) 

Դեկտեմբեր, 2017-

Փետրվար, 2018 

ԾՀ 

ՀԿՄ 

                                                

Ծանոթություն 
7ԾՀ-Ծրագրի համակարգող 
8ԱԿՄ 1-Արոտների կառավարման մասնագետ/դասընթացավար 1 
9ԱԿՄ 2-Արոտների կառավարման մասնագետ/դասընթացավար 2 
10ՀԿՄ-Համայնքների կառավարման մասնագետ 

6 գյուղական համայնքների ՏԻ մարմինների և 

կազմավորված աշխատանքային խմբերի 

կարողությունների զարգացում դեգրադացված 

կերային հանդակներում հիմնական 

վերականգնողական միջոցառումներ 

իրականացնելու ուղղությամբ, համաձայն 

ուղեցույցի 

Մարտ, 2018 

ԾՀ 

ԱԿՄ 1 

ԱԿՄ2  

 

Ընտրված պիլոտային տարածքներում  

բարելավման հիմնական վերականգնողական 

միջոցառումների իրականացում համայնքների 

կողմից 

Ապրիլ, 2018 

ԾՀ 

ԱԿՄ 1 

ԱԿՄ2  

Բարելավված պիլոտային տարածքներում 

ձևավորված արդյունքների նախնական 

գնահատում 

Հունիս-Հուլիս, 2018 

ԾՀ 

ԱԿՄ 1 

ԱԿՄ2  

Արդյունքների ներկայացում շահագրգիռ 

կողմերին և քննարկումներ 

Հուլիս-Օգոստոս, 

2018 

ԾՀ 

ԱԿՄ 1 

ԱԿՄ2  

Հաշվետվությունների կազմում/ ներկայացում Օգոստոս, 2018 

ԾՀ 

ԱԿՄ 1 

ԱԿՄ2  

ՀԿՄ 

Ծանոթություն 
1ԾՀ-Ծրագրիհամակարգող 
1ԱԿՄ 1-Արոտների կառավարման մասնագետ/դասընթացավար 1 
1ԱԿՄ 2-Արոտների կառավարման մասնագետ/դասընթացավար 2 
1ՀԿՄ-Համայնքների կառավարման մասնագետ 

ՀԱՎԵԼՎԱԾ  2 

Թիրախային համայնքների դեգրադացված փորձարարական արոտատեղամասերում 

իրականացված բարելավման միջոցառումներն ու կատարման ժամանակացույց 

 

1. Ապարան համայնքի (Քուչակ բնակավայր) 

Քուչակ բնակավայրի մոտակա հատվածի դեգրադացված արոտավայրից ընտրված 1.3 

հա պիլոտային տարածքում իրականացվել է արոտավայրի օգտակար (բուսապատ) մակերեսի 

և բուսածածկի բարելավման/ վերականգնողական միջոցառումներ: Արոտատեղամասում 

բարելավման միջոցառումները իրականացվել են 2018թ. գարնանային 

ժամանակահատվածում` մինչև բուսածածկի վերաճի սկսելը: Ապրիլի II-III 

տասնօրյակներում, ընտրված պիլոտային տարածքում իրականացվել է կուլտուր-

տեխնիկական (քարհավաք և հարթեցումներ) միջոցառումներ, ինչպես նաև օրգանական 

(գոմաղբ) և հանքային (P K) պարարտանյութերի սահմանված չափաբաժիններով 

պարարտացում: Ապրիլի II տասնօրյակում, ընտրված պիլոտային տարածքում իրականացվել 

է փոցխում, և խոտախառնուրդի սահմանված չափաբաժիններով ենթացանք: Բուսածածկի 

բուռն վերաճի շրջանում` ապրիլի III -ից մայիսի I տասնօրյակն ընկած 

ժամանակահատվածում իրականացվել է ազոտական/N/ պարարտանյութով սնուցում:  

Ագրոտեխնիկական համալիր վերականգնողական միջոցառումների ավարտից հետո, 

տարածքը սահմանազատվել է էլեկտրական ցանկապատով (էլեկտրական հովիվ), և 

սահմանվել է պահպանության (արածեցումների ժամանակավոր արգելում` 1-տարի 

ժամանակահատված): Մակերեսային բարելավման միջոցառումների իրականացման 

ավարտից հետո, ՏԻՄ-ը պարտավորվում է ցուցաբերել հետևողական մոտեցում բարելավված 

արոտավայրերի պահպանություն իրականացնելու   ուղղությամբ` բացառել արոտի 

օգտագործումը   բարելավման տարվա վեգետացիոն ժամանակահատվածի  ընթացքում: 

Ամռանը վերջին ծրագրային թիմի կողմից ՏԻՄ-ի և կազմավորված համայնքային 

աշխատանքային խմբերի մասնակցությամբ իրականացվել է բարելավված արոտատեղամասի 

էկոլոգիական և տնտեսական ընդհանուր վիճակի մոնիտորինգ, կատարված տեխնոլոգիական 

միջոցառումների արդյունավետությունը գնահատելու նպատակով, ըստ ձևավորված 

նախնական արդյունքների: 

 

Բարելավման միջոցառումներ և կատարման ժամանակացույց 

Իրականացվող միջոցառումներ 
Տարի 2018 

Ամիս Ապրիլ Մայիս 

Շաբաթ 2 3 4 1 2 3 

1.Քարհավաք, գուղձերի, վնասակար բուսուտների 

վերացում, հարթեցումներ 
 + + 

 
   

2.Սննդային ռեժիմի կարգավորում օրգանական 

պարարտացումով 
 + + 

 
   

3.Սննդային ռեժիմի կարգավորում հանքային 

պարարտացումով / P K /  
 

 + + 

4.Օդային ռեժիմի բարելավում փոցխումով  
 

+ 
 

   

5.Ենթացանք + ցաքանում /խոտախառնուրդով/    +    

6.Սնուցում  ազոտային  /N-ական/    + +   

7.Մոլախոտային և վնասակար տեսակներով բուսուտների 

վերացում /մեխանիկական եղանակով/      + + 

8.Տարածքի սահմանազատում  

Էլեկտրական ցանկապատմամբ     +   

 

 Ենթացանքի համար օգտագործվել է միջին երկարակեցությամբ օգտագործման 

բուսատեսակների սերմերով խոտախառնուրդ: Օգտագործվող խոտախառնուրդում ըստ կշռի 

24% կազմել են դաշտավլուկազգի տեսակները, իսկ 76%-ը բակլազգիներ: Ենթացանքի համար 

որպես կենսաբանորեն համատեղելի տեսակներ օգտագործվել են սպիտակ երեքնուկի, 

վիկատերևային կորնգանի, մարգագետնային շյուղախոտի, արոտային ռայգրասի, և 

մարգագետնային սիզախոտի բույսերի սերմեր: Ենթացանքի նորման հաշվարկվել է` 

հիմնվելով մշակաբույսերի մաքուր ցանքի նորմաներին: Յուրաքանչյուր 1 հա տարածքի 

համար օգտագործվել  է 80 կգ խառնուրդ ցանքանյութ (խառնուրդում 70%-ը,  56 կգ-ը կազմել է 

տեղական կորնգանի` Սիսիանի տեղական սորտի սերմը): 

Օրգանական պարարտացման համար օգտագործվել է հասունացած գոմաղբ 20 տ/հա 

նորմայով: Հանքային պարարտացումը իրականացվել է N60P60K70 նորմաներով: Համաձայն 

սահմանված նորմաների, յուրաքանչյուր 1 հա բարելավվող տարածքի համար տրվել  է 130 կգ 

ազոտական կարբամիդ, 130 կգ կրկնակի սուպերֆոսֆատ և 116 կգ կալիումական աղ:  

 

2. Ծաղկահովիտ համայնք (Գեղաձոր բնակավայր) 

Գեղաձոր բնակավայրի մոտակա հատվածի դեգրադացված արոտավայրից ընտրված 

1.5հա պիլոտային տարածքում իրականացվել է արոտավայրի օգտակար (բուսապատ) 

մակերեսի և բուսածածկի բարելավման/ վերականգնողական միջոցառումներ: 

Արոտատեղամասում բարելավման միջոցառումները իրականացվել է գարնանային 

ժամանակահատվածում` մինչև բուսածածկի վերաճի սկսելը: Ապրիլի II-III 

տասնօրյակներում, ընտրված պիլոտային տարածքում իրականացվել է կուլտուր-

տեխնիկական (քարհավաք և հարթեցումներ) միջոցառումներ, ինչպես նաև հանքային (P K) 

պարարտանյութով պարարտացում զուգակցելով հողաշերտի ճեղքավորման միջոցառումով: 

Ապրիլի II տասնօրյակի վերջին, ընտրված պիլոտային տարածքում իրականացվել է փոցխում, 

և խոտախառնուրդի սահմանված չափաբաժիններով ենթացանք: Մակերևութային հոսքերով 

պայմանավորված հողաշերտի էրոզիան կանխելու նպատակով, իրականացվել է լիմանատիպ 

ակոսային ջրարգելների ձևավորում: Բուսածածկի բուռն վերաճի շրջանում` մայիսի I 

տասնօրյակում իրականացվել է ազոտական/N/ պարարտանյութով սնուցում:  

Ագրոտեխնիկական համալիր վերականգնողական միջոցառումների ավարտից հետո, 

տարածքը սահմանազատվել է էլեկտրականցանկապատով (էլեկտրական հովիվ), և 

սահմանվել է պահպանության (արածեցումների ժամանակավոր արգելում`1-2 տարի) 

ժամանակահատված: Բարելավման միջոցառումների իրականացման ավարտից հետո, ՏԻՄ-

ը պարտավորվում է ցուցաբերել հետևողական մոտեցում բարելավված արոտավայրերի 

պահպանություն իրականացնելու ուղղությամբ` բացառել արոտիօգտագործումը 

բարելավման տարվա վեգետացիոն ժամանակահատվածի ընթացքում: Ամռանը վերջին 

ծրագրային թիմի կողմից ՏԻՄ-ի և կազմավորված համայնքային աշխատանքային խմբերի 

մասնակցությամբ իրականացվել բարելավված արոտատեղամասի էկոլոգիական և 

տնտեսական ընդհանուր վիճակի մոնիտորինգ, կատարված տեխնոլոգիական 

միջոցառումների արդյունավետությունը գնահատելու նպատակով, ըստ ձևավորված 

նախնական արդյունքների: 

Բարելավման միջոցառումներ և կատարման ժամանակացույց 

Իրականացվող միջոցառումներ 
Տարի 2018 

Ամիս Ապրիլ Մայիս 

Շաբաթ 2 3 4 1 2 3 

1. Քարհավաք, գուղձերի, թփուտների վերացում, 

հարթեցումներ 
 + + 

 
   

2.Սննդային ռեժիմի կարգավորում հանքային 

պարարտացումով / P K /  

 

 + + 
 

   

3.Օդային ռեժիմի բարելավում Ճեղքավորումով   +     

4.Լիմանային ջրարգելների ձևավորում   + +    

5. Ճմային շերտի խնամք փոցխումով    +    

6.Ենթացանք + ցաքանում /խոտախառնուրդով/    +    

7.Սնուցում  ազոտային  /N-ական/     +   

8.Մոլախոտային և վատորակ խտաթփային 

բուսուտների վերացում /մեխանիկական եղանակով/      + + 

9.Տարածքի սահմանազատում  

Էլեկտրական ցանկապատմամբ     +   

 

Ենթացանքի համար օգտագործվել է միջին երկարակեցությամբ և երկարատև 

օգտագործման բուսատեսակների սերմերով խոտախառնուրդ: Օգտագործվող 

խոտախառնուրդում ըստ կշռի 24% կազմել են դաշտավլուկազգի տեսակները, իսկ 76%-ը 

բակլազգիներ: Ենթացանքի համար որպես կենսաբանորեն համատեղելի տեսակներ 

օգտագործել են սպիտակ երեքնուկի, վիկատերևային կորնգանի, մարգագետնային 

շյուղախոտի, արոտային ռայգրասի, և մարգագետնային սիզախոտիխոտաբույսերի սերմեր: 

Ենթացանքի նորման հաշվարկվել է` հիմնվելով մշակաբույսերի մաքուր ցանքի նորմաներին: 

1 հա տարածքի համար օգտագործվել  է 80 կգ խառնուրդ ցանքանյութ (խառնուրդում 70%-ը,  56 

կգ-ը կազմել է տեղական կորնգանի սերմը) : 

Հանքային պարարտացումը իրականացվել է N90P65K60 նորմաներով: Համաձայն 

սահմանված նորմաների, յուրաքանչյուր 1 հա բարելավվող տարածքի համար տրվել  է 196 կգ 

ազոտական կարբամիդ, 141 կգ կրկնակի սուպերֆոսֆատ և 100 կգ կալիումական աղ: 

 

3. Սարալանջ համայնք 

Սարալանջ համայնքի գյուղամերձ հատվածի դեգրադացված արոտատեղամասերից 

ընտրված 1.4հա պիլոտային տարածքում իրականացվել է արոտավայրի օգտակար 

(բուսապատ) մակերեսի և բուսածածկի բարելավման/ վերականգնողական համալիր 

միջոցառումներ: Արոտատեղամասում բարելավման միջոցառումները իրականացվել է վաղ 

գարնանային ժամանակահատվածում` մինչև բուսածածկի վերաճի սկսելը: Մարտի II-III 

տասնօրյակներում, ընտրված պիլոտային տարածքում իրականացվել է մելիորատիվ-

տեխնիկական (քարհավաք  և հարթեցումներ) միջոցառումներ, ինչպես նաև օրգանական 

(գոմաղբ) պարարտանյութով պարարտացում զուգակցելով հողաշերտի ճեղքավորման 

միջոցառումով: Ապրիլի I տասնօրյակում, ընտրված պիլոտային տարածքում իրականացվել է 

փոցխում, և խոտախառնուրդի սահմանված չափաբաժիններով ենթացանք: Բուսածածկի 

բուռն վերաճի շրջանում` ապրիլի III տասնօրյակում իրականացվել է ազոտական /N/ 

պարարտանյութով սնուցում:  

Ագրոտեխնիկական համալիր վերականգնողական միջոցառումների ավարտից  հետո, 

տարածքը սահմանազատվել է էլեկտրական ցանկապատով (էլեկտրական հովիվ), և 

սահմանվել է պահպանության (արածեցումների ժամանակավոր արգելում`1-2 տարի) 

ժամանակահատված: Բարելավման միջոցառումների իրականացման ավարտից հետո, ՏԻՄ-

ը պարտավորվել է ցուցաբերել հետևողական մոտեցում բարելավված արոտավայրերի 

պահպանություն իրականացնելու ուղղությամբ` բացառել արոտիօգտագործումը 

բարելավման տարվա վեգետացիոն ժամանակահատվածի ընթացքում: Ամռանը վերջին 

ծրագրային թիմի կողմից ՏԻՄ-ի և կազմավորված համայնքային աշխատանքային խմբերի 

մասնակցությամբ իրականացվել բարելավված արոտատեղամասի էկոլոգիական և 

տնտեսական ընդհանուր վիճակի մոնիտորինգ, կատարված տեխնոլոգիական 

միջոցառումների արդյունավետությունը գնահատելու նպատակով, ըստ ձևավորված 

նախնական արդյունքների: 

Բարելավման միջոցառումներ և կատարման ժամանակացույց 

Իրականացվող միջոցառումներ 
Տարի 2018 

Ամիս մարտ ապրիլ 

Շաբաթ 3 4 1 2 3 4 

1.Քարհավաք, գուղձերի, թփուտների վերացում, 

հարթեցումներ 
 + + 

 
   

2.Սննդային ռեժիմի կարգավորում օրգանական 

պարարտացումով /գոմաղբ/  
 

 + + 
 

   

3.Օդային ռեժիմի բարելավում ճեղքավորումով   + +    

4.Ճմային շերտի խնամք փոցխումով    +    

5.Ենթացանք + ցաքանում /խոտախառնուրդով/    + +   

6.Սնուցում  ազոտային  /N-ական/      +  

7.Մոլախոտային բուսուտների վերացում 

/մեխանիկական/       + 

8. Տարածքի սահմանազատում  

Էլեկտրական ցանկապատմամբ       + 

Օրգանական պարարտացման համար օգտագործվել է հասունացած գոմաղբ 25 տ/հա 

նորմայով: Տրորված հողաշերտում օդաթափանցելիությունն ավելացնելու համար կիրառվել 

են ծանր զիգզագ փոցխեր և անթև կուլտիվատոր շարային ճեղքավորում իրականացնելու 

համար: Ճմային շերտի խնամքի նպատակով իրականացվել է թեթև փոցխերով փոցխում: 

Ենթացանքի համար օգտագործվել է միջին երկարակեցությամբ և երկարատև օգտագործման 

բուսատեսակների սերմերով խոտախառնուրդ: Օգտագործվող խոտախառնուրդում ըստ կշռի 

25% կազմել են դաշտավլուկազգի տեսակները, իսկ 75%-ը բակլազգիներ: Ենթացանքի համար 

որպես կենսաբանորեն համատեղելի տեսակներ օգտագործվել է սպիտակ երեքնուկի, 

վիկատերևային կորնգանի, մարգագետնային շյուղախոտի, արոտային ռայգրասի, և 

հավաքված ոզնախոտի բույսերի սերմեր: Ենթացանքի նորման հաշվարկվել է` հիմնվելով 

մշակաբույսերի մաքուր ցանքի նորմաներին: Յուրաքանչյուր 1 հա տարածքի համար 

օգտագործվել է 90 կգ խառնուրդ ցանքանյութ (խառնուրդում 70%-ը,  63 կգ-ը կազմել է տեղական 

կորնգանի սերմը) : Հանքային պարարտացումը արտարմատային սնուցման կարգով 

իրականացվել է N90 (ազոտական) նորմայով: Համաձայն սահմանված նորմայի, յուրաքանչյուր 

1 հա բարելավվող տարածքի համար տրվել  է 196 կգ ազոտական կարբամիդ:  

 

4. Արփի համայնք (Բերդաշեն, Ալվար և Աղվորիկ բնակավայրեր) 

Արփի համայնքի պիլոտային տարածքներում բարելավման աշխատանքները 

իրականացվել են   հետևյալ երկու փուլերով. 

 I-փուլ` Արփի համայնքի Աղվորիկ, Ալվար և Բերդաշեն բնակավայրերի մոտակա 

դեգրադացված արոտատեղամասերից ընտրված գումարային 4.5 հա պիլոտային 

տարածքներում (Աղվորիկ 1.5 հա, Ալվար 1.5 հաևԲերդաշեն 1.5 հա) իրականացվել է 

բուսածածկի բարելավման / վերականգնողական միջոցառումներ: Դեգրադացված 

արոտատեղամասերի բարելավման միջոցառումների իրականացման I փուլում 

(2017թաշնանը) իրականացվել է մելիորատիվ-տեխնիկական միջոցառումներ (քարհավաք, 

բուսական գուղձերի վերացում, հարթեցումներ): Աղվորիկ և Բերդաշեն բնակավայրերի 

հարակից ընտրված արոտատեղամասերում նաև օրգանական պարարտանյութով (գոմաղբ) 

պարարտացում:  

II-փուլ` 2018թ. գարնանը բարելավվող երեք տարբեր արոտատեղամասերում 

իրականացվել է փոցխում և բազմամյա խոտաբույսերի (դաշտավլուկազգի և բակլազգի) 

խոտախառնուրդի սահմանված չափաբաժիններով ենթացանք:  Աղվորիկ և Ալվար  

բնակավայրերի հարակից հատվածների ընտրված երկու արոտատեղամասերում վաղ 

գարնանը իրականացվել է նաև հանքային պարարտանյութերով`/PK/ պարարտացում: Իսկ 

բուսածածկի բուռն վերաճի շրջանում նաև ազոտային /N/ սնուցման կազմակերպում, և 

մեխանիկական պայքար վատորակ մոլախոտային բուսականության, ինչպես նաև բուսական 

գուղձերի կրճատման և վերացման համար: Ագրոտեխնիկական համալիր վերականգնողական 

միջոցառումների ավարտից հետո, տարածքներն սահմանազատվել են էլեկտրական 

ցանկապատով (էլեկտրական հովիվ), և սահմանվել է պահպանության (արածեցումների 

ժամանակավոր արգելում) ժամանակահատված: Բարելավման միջոցառումների 

իրականացման II փուլի ավարտից հետո ՏԻՄ-ը պարտավորվել է ցուցաբերել հետևողական 

մոտեցում բարելավված արոտային տարածքների պահպանություն իրականացնելու 

ուղղությամբ` բացառել արոտիօգտագործումը բարելավման տարվա վեգետացիոն 

ժամանակահատվածի ընթացքում, որից հետո ծրագրային թիմի կողմից ՏԻՄ-ի և 

կազմավորված համայնքային աշխատանքային խմբերի մասնակցությամբ իրականացվել  է 

բարելավված արոտատեղամասերի էկոլոգիական և տնտեսական ընդհանուր վիճակի 

մոնիտորինգ, կատարված բարելավման տեխնոլոգիական միջոցառումների 

արդյունավետությունը գնահատելու նպատակով, ըստ ձևավորված նախնական 

արդյունքների: 

Բարելավման միջոցառումներ և կատարման ժամանակացույց 

Կատարման 

փուլեր 

Իրականացվող միջոցառումներ Տարի 2017 2018 

Ամիս նոյեմբեր ապրիլ մայիս 

Շաբաթ 1 2 3 4 1 

1-ին փուլ 

1.Քարհավաք, գուղձերի 

վերացում (Աղվորիկ և Ալվար) 

 + 
 

   

1-ին փուլ 

2.Սննդային ռեժիմի 

կարգավորում  օրգանական 

պարարտացումով /գոմաղբ/ 

(Աղվորիկ և Բերդաշեն) 

 

 + 
 

   

2-րդ փուլ 

3.Սննդային ռեժիմի 

կարգավորում,  քիմիական 

պարարտացում /PK/, (Աղվորիկ և 

Ալվար)  
 

+    

2-րդ փուլ 

4.Օդային ռեժիմի բարելավում 

փոցխումով, Ճեղքավորումով   + +   

2-րդ փուլ 

5.Ենթացանք + ցաքանում 

/խոտախառնուրդով/  
  

+ +  

2-րդ փուլ 

6.Սնուցում  ազոտային  /N/ 

(Աղվորիկ և Ալվար)     + + 

2-րդ փուլ 

7.Մոլախոտային բուսուտների 

վերացում /մեխանիկական/ 

(Աղվորիկ և Ալվար)      + 

2-րդ փուլ 

8.Տարածքի սահմանազատում  

էլեկտրականցանկապատմամբ      + 

Ենթացանքի համար օգտագործվել է միջին երկարակեցությամբ կամ երկարատև 

օգտագործման խոտախառնուրդ, որի դեպքում խառնուրդում ըստ կշռի 20%-ը կազմել են 

դաշտավլուկազգի տեսակները, իսկ 80%-ը բակլազգիներ: Ենթացանքի համար, որպես 

կենսաբանորեն համատեղելի տեսակներ օգտագործվել են սպիտակ երեքնուկի, վարդագույն 

երեքնուկի, վիկատերևային կորնգանի, մարգագետնային շյուղախոտի, արոտային ռայգրասի, 

մարգագետնային սիզախոտի և հավաքված ոզնախոտի բույսերի սերմեր: Ենթացանքի 

նորման: Յուրաքանչյուր 1 հա տարածքի համար օգտագործվել է  80 կգ խառնուրդ ցանքանյութ: 

Անհրաժեշտ սերմերի կշռային չափաբաժինըսահմանվել է  բուսածածկի առկա խտության 

ցուցանիշից ելնելով, իսկ խոտախառնուրդում բաղադրատարերի կշռային մասնակցությունն 

հաշվարկվել է` հիմնվելով մշակաբույսերի մաքուր ցանքի նորմաներին (80 կգ ցանքանյութի  

խառնուրդում 75%-ը,  60 կգ-ը կազմել է տեղական կորնգանի սերմը): 

Օրգանական պարարտացում իրականացվել է Աղվորիկ և Բերդաշեն բնակավայրերի 

հարակից ընտրված տարածքներում, հասունացած գոմաղբի օգտագործումով, 20տ/հա 

(Աղվորիկ), և 30տ/հա (Բերդաշեն) նորմայով : Հանքային պարարտացումը իրականացվել է 

N60P60K60 (Աղվորիկ), և  N90P90K60 (Ալվար) նորմաներով, ելնելով բարելավվող կերհանդակի 

հողում մատչելի սննդատարրերի պարունակության աստիճանից: Համաձայն սահմանված 

նորմաների, յուրաքանչյուր 1 հա բարելավվող տարածքի համար տրվել  է 130 կգ ազոտական 

կարբամիդ, 130 կգ կրկնակի սուպերֆոսֆատ և 100 կգ կալիումական աղ (Աղվորիկ), և 196 կգ 

ազոտական կարբամիդ, 196 կգ կրկնակի սուպերֆոսֆատ և 100 կգ կալիումական աղ (Ալվար): 

Բերդաշեն  բնակավայրի հարակից բարելավվող տարածքում հանքային պարարտացում չի 

կիրառվել: 

 

5. Գորայք համայնք ( Գորայք, Ծղուկ և Սպանդարյան բնակավայրեր) 

Գորայք համայնքի պիլոտային տարածքներում բարելավման աշխատանքները  

իրականացվել են հետևյալ երկու փուլերով. 

I-փուլ` Գորայք համայնքի Գորայք, Ծղուկ և Սպանդարյան բնակավայրերի մոտակա 

դեգրադացված արոտատեղամասերից ընտրված գումարային 6 հա պիլոտային 

տարածքներում (Գորայք  3 հա, Ծղուկ 1.2 հա և Սպանդարյան 1.8 հա) իրականացվել է  

բուսածածկի բարելավման/ վերականգնողական միջոցառումներ: Դեգրադացված 

արոտատեղամասերի բարելավման միջոցառումների իրականացման I փուլում 

(2017թաշնանը) նախատեսվել և իրականացվել է կուլտուր-տեխնիկական միջոցառումներ 

(քարհավաք, գուղձերի վերացում) և օրգանական պարարտանյութով (գոմաղբ) 

պարարտացում:  

II-փուլ` 2018թ գարնանը ընտրված փորձարարական տարածքներում իրականացվել է 

փոցխում, հանքային պարարտանյութերով` /PK/ պարարտացում և կենսաբանորեն 

համատեղելի խոտախառնուրդի սահմանված չափաբաժիններով ենթացանք: Բուսածածկի 

վերաճի շրջանում իրականացվել է ազոտային /N/ սնուցում: Վերոնշյալ աշխատանքների 

կատարումը արոտային տեղամասերում կատարվել է բուսածածկի վերաճի շրջանում` 

ապրիլի I-II տասնօրյակներում: Ագրոտեխնիկական համալիր վերականգնողական 

միջոցառումների ավարտից հետո, տարածքները սահմանազատվել են 

էլեկտրականցանկապատով (էլեկտրական հովիվ), և սահմանվել է պահպանության 

(արածեցումների ժամանակավոր արգելում) ժամանակահատված: Բարելավման 

միջոցառումների իրականացման II փուլի ավարտից հետո, ՏԻՄ-ը պարտավորվել է 

ցուցաբերել հետևողական մոտեցում բարելավված արոտատեղամասերի պահպանություն 

իրականացնելու ուղղությամբ` բացառել արոտի օգտագործումը բարելավման տարվա 

վեգետացիոն ժամանակահատվածի ընթացքում: Վեգետացիոն շրջանի ավարտին, ծրագրային 

թիմի կողմից ՏԻՄ-ի  և կազմավորված համայնքային աշխատանքային խմբերի 

մասնակցությամբ իրականացվել է բարելավված արոտատեղամասերի էկոլոգիական և 

տնտեսական ընդհանուր վիճակի մոնիտորինգ, կատարված տեխնոլոգիական 

միջոցառումների արդյունավետությունը գնահատելու նպատակով, ըստ ձևավորված 

նախնական արդյունքների: 

Բարելավման միջոցառումներ և կատարման ժամանակացույց                                 

Կատարմա

ն փուլեր Իրականացվող միջոցառումներ 

Տարի        2017                2018 

Ամիս հոկտեմբեր     ապրիլ մայիս 

Շաբաթ 3 4 2 3 4 1 

1-ին փուլ 

1.Քարհավաք, գուղձերի 

վերացում, հարթեցումներ  + + 
 

   

1-ին փուլ 

2.Սննդային ռեժիմի 

կարգավորում  օրգանական 

պարարտացումով /գոմաղբ/ 

 

 
 

+ 
 

   

1-ին փուլ 

3.Ջրային ռեժիմի կարգավորում 

/լիմաներ/ 

(Սպանդարյան)   +     

2-րդ 

փուլ 

4.Սննդային ռեժիմի 

կարգավորում,  քիմիական 

պարարտացում /PK/    +    

 

2-րդ 

փուլ 

5.Օդային ռեժիմի բարելավում 

փոցխումով  
   

+   

 

2-րդ 

փուլ 

6.Ենթացանք 

/խոտախառնուրդով/      +  

 

2-րդ 

փուլ 7.Սնուցում  քիմիական  /N/       + 

 

2-րդ 

փուլ 

8.Տարածքի սահմանազատում  

Էլեկտրական ցանկապատմամբ 

 

      + 

Ենթացանքի համար օգտագործվել է միջին երկարատևության օգտագործման 

խոտախառնուրդ, որի դեպքում խառնուրդում 30%-ը կազմել են դաշտավլուկազգի 

տեսակները, իսկ 70%-ը բակլազգիներ: Ենթացանքի համար որպես կենսաբանորեն 

համատեղելի տեսակներ օգտագործվել է սպիտակ երեքնուկի, վարդագույն երեքնուկի, 

վիկատերևային կորնգանի, մարգագետնային շյուղախոտի, արոտային ռայգրասի, 

մարգագետնային սիզախոտի և հավաքված ոզնախոտի բույսերի սերմեր: Ենթացանքի նորման 

հաշվարկվել է`  հիմնվելով արոտատեղամասերի բուսապատվածության աստիճանին և 

շրջանացվող մշակաբույսերի մաքուր ցանքի նորմաներին: Յուրաքանչյուր 1 հա 

հողատարածքի համար օգտագործվել է 75 կգ խառնուրդ ցանքանյութ (խառնուրդում 64 %-ը,  48 

կգ-ը կազմել է տեղական կորնգանի սերմը, իսկ 36%-ը` 27կգ-ը կազմել է բազմաբաղադրատար 

խոտախառնուրդի սերմեր): 

Օրգանական պարարտացումը իրականացվել է հասունացած գոմաղբի օգտագործումով, 

20տ/հա նորմայով:  Հանքային պարարտացումը իրականացվել է N60P60K60 նորմաներով` 

ելնելով բարելավվող արոտատեղամասերի հողում մատչելի սննդատարրերի 

պարունակության աստիճանից: Համաձայն սահմանված նորմաների, յուրաքանչյուր 1 հա 

տարածքի համար տրվել է 130 կգ ազոտական կարբամիդ, 130 կգ կրկնակի սուպերֆոսֆատ և 

100 կգ կալիումական աղ: 

 

6.Սիսիան համայնք (Աշոտավան, Շաքի և Բռնակոթ բնակավայրեր) 

Սիսիան համայնքի դեգրադացված արոտավայրերից ընտրված արոտաբաժիններում 

բարելավման աշխատանքները իրականացվել են մեկ փուլով` 2018 թվականի գարնանային 

ժամանակահատվածում: 

Սիսիան համայնքի Բռնակոթ, Աշոտավան և Շաքի բնակավայրերի մոտակա 

դեգրադացված արոտատեղամասերից ընտրված գումարային 4.5 հա պիլոտային 

տարածքներում (Բռնակոթ 1.5 հա, Աշոտավան 1.5 հա և Շաքի 1.5 հա) իրականացվել է 

օգտակար (բուսապատ) մակերեսների և բուսածածկի բարելավման /վերականգնողական 

միջոցառումներ: Արոտատեղամասերում բարելավման միջոցառումները իրականացվել են 

վաղ գարնանային ժամանակահատվածում` մինչև բուսածածկի վերաճի սկսելը: Մարտի II-III 

տասնօրյակներում, Աշոտավան և Շաքի բնակավայրերի մերձակա հատվածներում ընտրված 

պիլոտային տարածքներում իրականացվել է  կուլտուր-տեխնիկական (քարհավաք, գուղձերի 

վերացում, հարթեցումներ) միջոցառումներ, ինչպես նաև օրգանական (գոմաղբ) և հանքային 

/PK/ պարարտանյութերով պարարտացում: Նույն ժամանակահատվածում Բռնակոթ 

բնակավայրի մոտակա հատվածի պիլոտային տարածքում իրականացվել է գուղձերի և 

վնասակար կիսաթփուտային բուսուտների մեխանիկական վերացում, ինչպես նաև հանքային 

/PK/ պարարտանյութերով պարարտացում: Ապրիլի I տասնօրյակում, ընտրված երեք 

պիլոտային տարածքներում իրականացվել է փոցխում,  և խոտախառնուրդի սերմերի 

սահմանված չափաբաժիններով ենթացանք: Բուսածածկի բուռն վերաճի շրջանում` Ապրիլի 

II-III տասնօրյակներում իրականացվել է ազոտային /N/ պարարտանյութով սնուցում:  

Ագրոտեխնիկական համալիր վերականգնողական միջոցառումների ավարտից հետո, 

տարածքները սահմանազատվել են էլեկտրականցանկապատով (էլեկտրական հովիվ), և 

սահմանվել է պահպանության (արածեցումների ժամանակավոր արգելում) 

ժամանակահատված: Բարելավման միջոցառումների իրականացման ավարտից հետո, ՏԻՄ-

ը      պարտավորվել է ցուցաբերել հետևողական մոտեցում բարելավված արոտավայրերի 

պահպանություն իրականացնելու ուղղությամբ`բացառել արոտի օգտագործումը 

բարելավման տարվա վեգետացիոն ժամանակահատվածի ընթացքում: Ամռանը վերջին 

ծրագրային թիմի կողմից ՏԻՄ-ի և կազմավորված համայնքային աշխատանքային խմբերի 

մասնակցությամբ իրականացվել է բարելավված արոտատեղամասի էկոլոգիական և 

տնտեսական ընդհանուր վիճակի մոնիտորինգ, կատարված տեխնոլոգիական 

միջոցառումների արդյունավետությունը գնահատելու նպատակով, ըստ ձևավորված 

նախնական արդյունքների: 

Բարելավման միջոցառումներ և կատարման ժամանակացույց 

Իրականացվող միջոցառումներ Տարի 2018 

Ամիս մարտ ապրիլ 

Շաբաթ 3 4 1 2 3 4 

1.Քարհավաք, գուղձերի, թփուտներիվերացում, 

հարթեցումներ 
 + + 

 
   

2.Սննդայինռեժիմիկարգավորումօրգանականպարա

րտացումով /գոմաղբ/ (Աշոտավան, Շաքի) 

 

 + + 
 

   

3.Սննդայինռեժիմիկարգավորում,  հանքային 

պարարտացում /PK/, (Աշոտավան, Շաքի, Բռնակոթ)   +     

4.Օդայինռեժիմիբարելավումփոցխումով, 

Ճեղքավորումով   + +    

5.Ենթացանք + ցաքանում /խոտախառնուրդով/  
 

 + +   

6.Սնուցումազոտային  /N/, (Աշոտավան, Շաքի, 

Բռնակոթ)     + +  

7.Մոլախոտայինբուսուտներիվերացում 

/մեխանիկական/, (Աշոտավան, Շաքի, Բռնակոթ)  
 

 
 

  + 

8.Տարածքի սահմանազատում  

էլեկտրական ցանկապատումով      + + 

Ենթացանքի համար օգտագործվել է միջերկարակյաց  օգտագործման խոտախառնուրդ, 

որի դեպքում խառնուրդում 32% կազմել են դաշտավլուկազգի տեսակները, իսկ 68%-ը 

բակլազգիներ: Ենթացանքի համար, որպես կենսաբանորեն համատեղելի տեսակներ 

օգտագործվել են սպիտակ երեքնուկի, վիկատերևային կորնգանի, վարդագույն երեքնուկի, 

մարգագետնային շյուղախոտի, արոտային ռայգրասի, և հավաքված ոզնախոտի բույսերի 

սերմեր: Ենթացանքի նորման հաշվարկվել է` հիմնվելով արոտատեղամասերի 

բուսապատվածության աստիճանին և շրջանացվող մշակաբույսերի մաքուր ցանքի 

նորմաներին: Յուրաքանչյուր 1 հա տարածքի համար օգտագործվել է 80 կգ խառնուրդ 

ցանքանյութ (խառնուրդում 60%,  48 կգ կազմել է տեղական կորնգանի սերմը): 

Օրգանական պարարտացումը իրականացվել է Աշոտավան և Շաքի բնակավայրերի 

հարակից ընտրված տարածքներում, հասունացած գոմաղբի օգտագործումով, 25տ/հա 

նորմայով:  Հանքային պարարտացումը իրականացվել է N60P65K60 (Աշոտավան), N60P60K60 

(Շաքի), և N90P90K60 (Բռնակոթ) նորմաներով` ելնելով բարելավվող կերհանդակների 

հողածածկում մատչելի սննդատարրերի պարունակության աստիճանից: Համաձայն 

սահմանված նորմաների, յուրաքանչյուր 1 հա բարելավվող տարածքի համար տրվել է 130 կգ 

ազոտական կարբամիդ, 141 կգ կրկնակի սուպերֆոսֆատ և 100 կգ կալիումական աղ 

(Աշոտավան), 130 կգ ազոտական կարբամիդ, 130 կգ կրկնակի սուպերֆոսֆատ և 100 կգ 

կալիումական աղ (Շաքի), և 200 կգ ազոտական կարբամիդ, 196 կգ կրկնակի սուպերֆոսֆատ 

և 100 կգ կալիումական աղ (Բռնակոթ): Բռնակոթ բնակավայրի հարակից բարելավվող 

տարածքում օրգանական պարարտացում չի նախատեսվել: 

ՀԱՎԵԼՎԱԾ 3 

Ծրագրի շրջանակում իրականացված դասընթացների թեմաները 

Դեգրադացված բնական կերային հանդակների բարելավման / վերականգնողական 

միջոցառումների   փորձարկում պիլոտային տարածքներում` հիմնված «Հայաստանի 

դեգրադացված բնական կերհանդակների  վերականգնման/բարելավման ուղեցույցի» 

վրա 

1. «Հայաստանի դեգրադացված բնական կերհանդակների  (արոտավայրերի և խոտհարքների) 

վերականգնման/բարելավման ուղեցույցի» համառոտ ներկայացում:  

2. Բնական  կերային հանդակների էկոլոգիա –տնտեսական վիճակի փոփոխություններ 

ձևավորող գործոնները:  
3. Դեգրադացիան որպես բնապահպանական և սոցիալ-տնտեսական խնդիր, ձևավորման 

պատճառներն ու նպաստող գործոնները: 

4. Դեգրադացված կերային հանդակների  վերականգնման  և բարելավման  եղանակների, 

մեթոդաբանության  և համալիր միջոցառումների ներկայացում: 

5. Մակերեսային բարելավման  համակարգի ներկայացում:  

6. Արմատական բարելավման համակարգի ներկայացում: 

 

Դաշտային ուսուցում 

1. Դաշտային ուսուցումներ դեգրադացված արոտատեղամասերի գնահատման վերաբերյալ, 

համաձայն Արոտավայրերի մշտադիտարկման ձեռնարկի մեթոդաբանության: 

2. Դեգրադացված արոտատեղամասերում ԷՀՑ-ի, ԱԴՑ-ի  և ԱՀՑ-ի պարզաբանում, 

համաձայն Արոտավայրերի մշտադիտարկման ձեռնարկի մեթեդաբանության: 

3.Դեգրադացված արոտավայրում բարելավվաող արոտատեղամասի ընտրություն 

միատարության չափանիշների կիրառումով: 

4. Ընտրված դեգրադացված տարածքի բարելավման և վերականգնողական  անհրաժեշտ 

միջոցառումների հիմնավորում և կատարման մեթոդաբանության ուսուցում:  

 

Տեխնոլոգիական ուսուցում 

1. Կուլտուր – տեխնիկական միջոցառումների կատարման տեխնոլոգիան և հիմնավոր 

ժամկետները:     

2. Ջրային ռեժիմի կարգավորման տեխնոլոգիական միջոցառումները: 

3. Հողաշերտի օդաթափանցելիության բարելավման եղանակներն ու    տեխնոլոգիական 

միջոցառումները: 

4. Օրգանական և հանքային պարարտացումով սննդային ռեժիմի     բարելավման 

եղանակները, պարարտացման նորմաների և կատարման ժամկետների հիմնավորումը: 

5. Արմատական բարելավման ենթակա կերային հանդակներում ճմային       շերտի 

կեսազրկման եղանակները /երեսվար, կուլտիվացիա, ֆռեզում/, կատարման հիմնավոր 

ժամկետները: 

6. Ենթացանքի և ցանքի համար սերմանյութի նորմայի հաշվարկում, խոտախառնուրդում 

բաղադրատար խոտաբույսերի ընտրության հիմնավորումը: 

7. Ենթացանքի և ցանքի կատարման տեխնոլոգիան , կատարման եղանակներն ու 

ժամկետները: 

8. Բուսակացքի խնամքին ուղղված միջոցառումների կատարման տեխնոլոգիան: 

 

Արդյունքների ներկայացում 

1. Դեգրադացված փորձարարական արոտային տարածքում իրականացված 

վերականգնողական / բարելավման միջոցառումներով ձևավորված արդյունքների 

ներկայացում ՏԻ մարմիններին:  

Իրականացված համալիր վերականգնողական միջոցառումների հիմնավորվածության և 

կատարման տեխնոլոգիաների արդյունավետության պարզաբանում 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ՀԱՎԵԼՎԱԾ  4 

Պայմանագրի օրինակ 

